
ÕUDDSAAKK 
 

Sä´mmlai dommvuu´vd kåå´ddin Enontekiöst, Aanrest, Suä´đjlest da U´ccjooǥǥâst lij čõõđtum 

Sää´mte´ǧǧ čuäjtõõzz mie´ldd sä´mmlai/ sää´mǩiõllsai sosiaalkääzzkõõzzi õõdâsviikkâm 

õõutilååkkhanǩǩõš 1.9.2007- 31.12.2009. Hanǩǩõš lij leä´mmaž vue´ss Tâ´vv-Lää´ddjânnam 

õõdâsviikkâmproggraamm. Kåå´dd jå´ttee hanǩǩõõzz raajeel´l õhttsažtuâ´jjsuåppmõõžž.  

 

Sosiaal- da tiõrvâsvuõttministeria o´vddam tie´ǧǧ hanǩǩõõzz ǩiõll’lâž da kulttuurlaž uu´ccab 

naroodi sosiaal- da tiõrvâsvuõttkääzzkõõzzi õõudeem–teä´ddvu´vdde. Aanar kåå´dd sosiaal- da 

tiõrvâsvuõttlu´vddkå ´dd lij vasttääm hanǩǩõõzz vaaldšumuužžâst. Sää´mte´ǧǧ, Tâ´vv-

Lää´ddjânnam sosiaaltuââ´j siltteemkõõskõs da Sámisoster ry lie leä´mmaž mie´ldd 

toimmjumuužžâst. 

 

Hanǩǩõš lij vuõssmõs sää´mvuu´vd kåå´ddi da Sää´mte´ǧǧ õõutveäkka čõõđtem hanǩǩõš, ko´st 

viiǥǥâd õõudâs sosiaal- da tiõrvâsvuõttkääzzkõõzzid kåå´ddi kääzzkõõzzid puutt’teei 

peâmmõõutilååǥǥin vää´ldee´l lokku ä´ššlai vuä´ssâdvuõđ. Hanǩǩõõzz õhttân õõudâsviikkâm 

täävvtõzzân lij leä´mmaž sä´mmlai pei´vvhååid õõudâsviikkmuš.    

 

Sä´mmlai håiddâkksai peâmm õõudâsviikkâmtuâ´jj jå´ttji hanǩǩõõzzâst jå´ttuum saametiim 

ä´šštobddi vuä´sslai tuåimest. Õõudâsviikkâmtuâ´jast lij vasttääm Aanar kåå´dd pei´vvhååid 

jååđteeij. Sä´mmlai håiddâkksai peâmmplaan raajjmužže jå´ttee õõudâsviikkâmtuâ´jjärttel, kåå´tt 

noorõõđi äi´ǧǧmie´ri mieldd.. Saaǥǥtuõ´lljeejen toimji U´ccjooǥǥ kåå´dd sä´mmlai håiddâkksai 

peâmmtuââ´j ohjjeei. Õõudâsviikkâmtuâ´jjärttel toimmjumužže vuä´ssõtte håiddâkksai 

peâmmpersonkåå´dd ee´tǩeei pukin ǩiõllärttlin da sää´mvuu´vd kåå´ddin.  

 

Håiddâkksai peâmm õõdâsviikkâmtoimmjumuš jå´ttee aalǧâst kaartt’tee´l sää´mvuu´vd håiddâkksai 

peâmmõõutilooǥǥi vue´jj da mainstââtt’tee´l personkåå´dd. Enontekiö, Aanar da U´ccjooǥǥ 

kåå´ddin järjste puärrsipoo´ddid, koin saǥstõlleš sä´mmlai håiddâkksai peâmmtuââ´j siiǩlaž 

õõdâsviikkmest da sä´mmlažvuõđ lokku vä´lddmest håiddâkksai peâmmplaanâst. Sää´mvuu´vd 

håiddâkksai peâmmpersonkå´dd vuä´ssõõđi hanǩǩõõzz äi´ǧǧen järjstum vitte õõdâsviikkâm- da 

škoouljempei´vva. Sää´mvu´vdde lij šõddâm hanǩǩõõzz äi´ǧǧen sä´mmlai håiddâkksai 

peâmmpersonkåå´dd õhttsažtuâ´jjsäi´mm, kåå´tt lij raavääm personkåå´dd silttumuužž da 

sää´mkulttuur vuâmmšumuužž tuâ´jast da õõudääm kåå´ddi da Sää´mte´ǧǧ kõskksa õhttsažtuââ´j.   

 

Õõdâsviikkâmhanǩǩõõzzâst lij rajjum vuõssmõs sää´mvuu´vd õhttsaž sä´mmlaž pei´vvhåiddâkksai 

peâmmplaann õhttsažtuâ´jast personkåå´dd, puärrsi da jee´res ä´šštobddjivui´m. Håiddâkksai 

peâmmplaan čuäjtet vä´ldded âânnma sä´mmlai dommvuu´vd kåå´ddin da Lää´ddjânnmest. 

Sä´mmlaž håiddâkksai peâmmplaan teu´dd vä´lddkåå´ddlaž ohjjumuužž. 

 

Sä´mmlai håiddâkksai peâmmplaan mie´rren lij ohjjeed sä´mmlai håiddâkksai peâmm tuââ´j šlaajj 

da siisǩlaž čõõđđtumuužž da õõudeed kääzzkõõzzi õõutverddsa čoođtumuužž.  

 

Sä´mmlaž håiddâkksai peâmmplaan raajjâmprosess lij leä´mmaž vue´ss veeidâs sää´mvuu´vd 

õhttsest õõudâsviikkâmtuâ´jast.  Plaan lij õin tarbb õõudâsviikkâd ââlddbužže tue´jjeemnää´l 

õhttsažtuâ´jast sää´mvuu´vd personkåå´dd, puärrsi da jee´res õhttsažtuâ´jjlaivui´m. 

Õõudâsviikkâmtuââ´j toimmjemnää´l da tuââ´jj lie leä´mmaž tuâ´jjlaid ouddlõs prosess. Vuä´ssõõđi 

lie leä´mmaž puârast čõõnõõttâm õhttsaž toimmjumužže. Õhttsaž täävvtõzzân lij juä´tǩǩed 

õhttsažtuââj rååstt kåå´dd raa´ji kåå´dd kääzzkõõzzid järjstee´st.      

1. SÄ´MMLA LÄÄ´DDJÂNNMEST 
 

Sä´mmla lie Euroopp Union vuu´vdest odinakai alggmee´r, koin lij jii´jjes historia, ǩiõll, kulttuur, 

jie´llemnää´ll da identiteett. Sä´mmla lie jälsstam Skandinavia da Lää´ddjânnam tâ´vv- vue´ssin da 

Kuâlõõǥǥnjaarǥâst ju´n õuddal ann’jõõžži valdiai da valdiaraaji šõddmuužž. Tän vuu´vdkååččad 

sää´mjânnmen. Sä´mmla lie neeljj valdia vuu´vdest lasǩǩeemnää´l mie´ldd 60 000–100 000 

jiõggâd. Lää´ddjânnmest sä´mmla jällste Sää´mte´ǧǧ ee´jj 2007 tiâttnorldõõǥi mie´ldd 9350 

jiõ´ggâd, koin nu´t 38,3 % jällste sä´mmlai dommvu´vdest (3577). Dommvuu´vdin tarǩǩeet 

Enontekiö, Aanar da U´ccjooǥǥ kåå´ddi vuu´vdid di Lappi pälggasvuu´vd Suä´đjel kåå´ddest.  

Loopp saa´min jällste dommvuu´vd åålǥbeä´lnn jee´resårnn Lää´ddjânnmest (5129) da ålggjânnmin 

(644).  

 

Lää´ddjânnmest mainstet kooum jee´res sää´mǩiõl; aanrõžǩiõl, nuõrttsää´mǩiõl da tâ´vvsää´mǩiõl. 

Arvvõozzi mie´ldd vä´jjaǥ bie´ll saa´min maainâst sää´mas. Tâ´vvsää´m ânne 70- 80 %, aanrõžǩiõl 

da nuõrttsää´mǩiõl kuhttuid vue´ll 15 % sää´mǩiõllsain saa´min.  Ee´jj 2007 statistiikk mie´ldd ju´n 

pâ´jjel 70 % vue´ll 10- âkksain sää´mpäärnain jällste sä´mmlai dommvuu´vd åålǥbeä´lnn.  

 

Sä´mmlai puõ´tti ääi´j visio lij, što sä´mmlain alggmee´r sââ´jest lij jie´lli sää´mkiõll da raavâs 

õhttsažkå´ddvuõtt, kook tuõ´llje pâ´jjen, ravvee da õõudee sää´mkulttuur kulttuure kuulli   

jie´llemvue´jji  seillmuužž  da õõudâsviikkmuužž  di sä´mmlai jie´llemnää´l, ärbbvuâđlaž 

tiâttmõõžž da ärbbvuâđlaži čeä´ppvuõđi  väältumuužž  ođđ puõlvvõõǥǥid. Sä´mmlain lij tiõrvâs 

jiõččtobddmuš da raavâs õhttekuullâmtobddmuš1.  

 

Aanrõõžž 

 

Aanrõõž jällste õõut valdia da õõut kåå´dd se´stt. Aanrõõžži ä´rbbvuõđ mie´lddsaž jeä´llstemvu´vdd 

lij Aanarjääu´r pirrõz. Ä´rbbvuõđ mie´lddsaž aanrõõžži takai jie´llemnää´ll lääi luâtt’tallu 

vuađđuum tääll, ko´st pirǧǧumuš šõõddi kue´llstumuužžâst, puäǯǯhåiddmuužžâst, 

skootthåiddmuužžâst da mä´ddtuâjast di meä´ccjumuužžâst.2  

 

Aanrõõžž lie šiõttlõõttâm puârast ann’jõž-õhttsažkå ´dda. Sä´mmlaž jie´llemnää´ll da äärvv jeä´la 

läppjam, pe´ce tõin vuäitt tobdsted miârkid še ann’ jõõžžâst. Ärbbvuâđlažž jie´llemvue´jjest, mâ´te 

kue´lstumuužžâst da puäʒʒhåiddmuužžâst vuä´ǯǯa määŋgas õin puåđ. 
 

Aanrõžǩiõll lij pâi leä´mmaž uu´ccab sââ´jest: tõn mainsteeimie´rr lij leä´mmaž pââimošân 

dohatkå´dd mainsteeijed3. Ee´jjest 1997 aanrõžsää´mǩiõl õhttõs jå´tt’tii ǩiõllpie´ss (kielâpiervâl), 

kuä´s nuõrmõs ǩiõlmainsteei lääi nuõrrpoo´ddâst. Ǩiõllpie´ss diõtt ǩiõl läppjumuš lij årstam da ǩiõll 

lij jeä´llješkuättam.  Aanrõžǩiõl mainsteeji mie´rr lij Sää´mte´ǧǧ statstiikk mie´ldd n. 300. 

 

Nuõrttsä´mmla 

 

Nuõrttsä´mmla lie Kuâlõõǥǥnjaarǥ alggmee´r, kook lie maŋŋa nuu´bb mââilmmvääi´n   

mõõnntam ä´rbbvuõđ mie´lddsa sokkvuu´vdeezz Peä´ccmest. Nuõrttsä´mmla kolle nuõrttsä´mmlaid 

ǩiõl da ärbbvuõđi beä´lest. Nuõrttsä´mmla jeä´lle ortodoksiååskast.4  Nuõrttjõs jie´llemnää´l 

                                                 
1 Saamelaiskäräjät 2006:4. 
2 Morottaja 
3 Olthuis 2003:568. 
4 Jefremoff 

kuâsttje jm. pihttzin, prääzneǩ- da porrmõšärbbvuõđâst. Nuõrttsä´mmlain vääžnai õhttsažkå´ddvuõđ 

lââzzteei raajji lie jm čeekulttuur, ä´rbbvuõđ mie´lddsa siõr, sää´mkadreâl, pe´ssertuâ´jj, 

vuä´ddtuââ´j da rään kååđđmuš.  

 

Nuõrttsä´mmla vuä´ǯǯu puåđ vuõss- sââ´jest šeellmuužžâst. Puäʒʒhåiddmuužž suåvtõlle 

kue´llstumužže da meä´ccjumužže. Ann’ jõõžžâst ärbbvuõđ mieĺddsain jie´llemvue´jjin puä´ʒʒtääll 

lij miârkkšõõvvi puåđkäivv vuõss- sââ´jest Če´vetjääu´r vuu´vdest. 

 

Nuõrttsä´mmla lie čueđi ee´jji tu´mmääm aa´ššin õõutâst sijddsååbbrin.  Vuä´mm 

ä´ššhåiddamnää´ll toimmai še ann’jõžääi´jest; nuõrttsä´mmlai aa´ššid håidda nuõrttsä´mmlai 

õuddooumaž da sää´msuåvtõs. Nuõrttsä´mmlai da sää´mvuu´vd jie´llemvue´jji, 

pirǧǧeemvueittemvuõdi da kulttuur pâ´jjen tuõ´lljumužže di õõudâsviikkmužže lij viõǥǥâst   

sää´mlää´ǩǩ , ko´st  šiõtteed  läi´nn - da tuä´rjjeemnaali diõtt  jm. mie´ldd kue´llstumuužž da 

puä´ʒʒhåiddmuužž di  sää´mvuu´vd  kääzzkõõzzi  õõudâsviikkmužže. 

 

Nuõrttsä´mmlaid arvvlâdde lee´d ann’jõõžžâst Lää´ddjânnmest nu´t 700 jiõggâd. Nuõrttsä´mmla 

jällste Aanar kåå´dd nuõrttbeä´lnn, Aanarjääu´r sau´jj-, oo´bđneǩǩ - da äppalčiõǥǥin, ns. 

sää´mvuu´vdest. Si´jjin nu´t kuä´lmõs jäälast sää´mvuu´vd åålǥbeä´lnn. Nuõrttsää´mǩiõl mainsteeji 

mie´rr lij pâ´jjel 350. Nuõrttsää´mǩiõl jeä´lljâttmužže lie čõõđtum vuänǩõs jeä´lljâttemtuååim 

ee´jjest 1993 ää´ljee´l. Nuõrttsää´mǩiõll lij Lää´ddjânnmest mainstum sää´mǩiõlin pukin 

jäänmõzzân vaarrvuâ´llsaž. Ee´jjest 2008 lij ǩiõl jeä´lljâttmužže alttuum Â´vvlest 

ǩiõllpie´sstoimmjumuš.   

 

2. SÄ´MMLA HÅIDDÂKKSAI PEÂMM’ MUUŽŽ ÄÄRVV DA 

TÄÄVTÕÕZZ 
 

Håiddâkksai peâmm’muužžâst vue´ljet päärnai õuddõõzzi da vuõiggâdvuõđi staanmuužžâst. 

Håiddâkksai peâmm’muužžâst lij jõnn miârktõs še päärna puârastpirǧǧumuužž da tiõrvâsvuõđ 

õuddeejen.  Tä´st plaanâst håiddâkksai peâmm’muš fi´ttjet håiddâkksai peââ´mm vä´lddkå´ddsai 

liinjâi mie´ldd siisǩlaž termmen. Håiddâkksai peâmm’muš miertõõlâd päärna jee´res 

jie´llemkruuggâst šõddi peâmmvuâđđlaž vuârrvaaiktõzzân, koonn vuõssmõs täävvtõzzân lij 

õõudeed päärna obbvä´lddsa puârast pirǧǧumuužž5.  

 

Sä´mmlast håiddâkksai peâmm’muužžâst lij miârkkšõõvvi rool nu´t päärnai sää´mǩiõl da sä´mmla 

identiteett ravvumuužžâst mâte še sä´mmlai seillmuš jii´jjes meerärttlen. Sää´mǩiõl mätt’teem- da 

jeä´lljâttemvästteemvuõđ ferttai jue´ǩǩed dååma, håiddâkksai peâmmkääzzkõõzzi da 

vuađmätt’tõõzz kõõskâlt.  

 

Sä´mmlast päärnast lij vuõiggâdvuõtt tuä´rjjõõttâd håiddâkksai peâmmkääzkõõzzid šõddâd jii´jjes 

kulttuur vuä´ssližžen da ânškue´tted sä´mmlaid teâđaid, čeä´ppvuõđid, naalid da aarvid. Sä´mmla 

håiddâkksai peâmmtoimmjumuužž vuađđan lie sä´mmla äärvv, kook lie jee´rben ǩiõll, ruått, 

õhttsažkå´dd, raavâs identiteett, luâtt, ä´rbbvuõđ mie´lddsa jie´llemvue´jj, sooǥǥbie´li kõskksaž 

tää´zzärvv da ooumažvuõtt, määŋgkulttuurvuõtt, rääuh da suåvâdvuõtt.  

 

                                                 
5 Stakes 2005:13. 

Sä´mmla håiddâkksai peâmm’muužž mie´rren lij ooumaž, ǩii lij jiõ´ččvuađlaž, vasttõõzkue´ddi, 

sosialaž, luândd da siltteem beä´lest määŋgbeä´llsaž da ǩeä´st lij jii´jjes tätt da ärvvstõõllâmoodd da 

ǩii pirǧǧad ođđäiggsaž õhttsažkåå´ddest. 

 

3. SÄÄ´MǨIÕLL HÅIDDÂKKSAI PEÂMM’MUUŽŽÂST 
 

Ǩiõll lij oummu jorddmõõžž da vuârrvaaiktõõzz vuađđ. Ǩiõl veäkka  ooumaž teâđast jii´jjes,  

šõddâd   jii´jstez fi´ttjõõzz da še kommuunkâstt pirrõõõzin. Tän-nää´leld ǩiõll toimmai õhttsaž 

mââilmen  da kulttuuren raajj’jen. Sä´mmla lie mättjam jii´jjes jeä´llstemvuudin lee´d jee´res ǩiõli 

da kulttuurivui´m õõutsââ´jest da  tän diõtt lie täu´jja määŋgǩiõllsa da ovdde äärvv puerr 

ǩiõllčeä´ppvuõtte.  

 

Sää´mǩiõlin tarǩǩeet pukid Lää´ddjânnmest maisntum sää´mǩiõlid, tâ´vv-, aanrõž- da 

nuõrttsää´mǩiõlid. Lää´ddjânnam sää´mǩiõl kolle meeraikõskksaž klasstõõllmuužž (UNESCO Red 

Book) mie´ldd vaarvuâ´llsaid kiõlid. Lää´ddjânnmest mainstum aanrõž - da nuõrttsää´mǩiõlid 

klasstõõlât tuõđsânji vaarvuâ´llsaid ǩiõlid. Sää´mǩiõll lij valddum ee´jjest 2002 EU komissio 

tuõđsânji vaarvuâ´llsai ǩiõli proggramme. Sää´m ǩiõli vä´lddvaarr lij tõn pirreei vä´lddǩiõll- da 

kulttuur. 

 

Sää´mǩiõli seillmõš õõlǥad, što õhttsažkå´dd rää´jj ǩiõli sei´llmužže da õuddnumužže ri´jttjeei 

õuddldõõzzid.  Tät õõlǥad puki sää´mǩiõli pääi´ǩ positiivilaid jee´rab tuåimid. Ǩiõli seillmõš 

õõlǥad še tõn õhttsažkåå´dd vuä´sslai vuâmmšâddmuužž, mii kuâsttai piârri ǩiõl va´lljumuužžâst. 

Alggmee´r ǩiõli âânnemvueittemvuõđi ra´vvumuš pukin jie´llemvuu´vdin lij vääžnai ǩiõl 

sei´llmužže da õuddnumužže. Sää´mkiõllsaž pei´vvhåidd le´be ǩiõllpie´ss vuäitte lee´d päärna 

odinakai sää´mkiõllsa pirrõõzz.  

 

Sää´mǩiõllsaž pei´vvhåiddmužže puõ´tti päärnai sää´mǩiõl vaaldšummuš vuäitt lee´d seämma 

jee´res tääzzin. Tâ´vvsää´mǩiõllsest pei´vvhååidâst ǩiõlsiltteem beä´lest jee´restääzzest åårai päärna 

šeätte seämma ärttla. Eärben vâ´ǯǯelvuõttân lij tõt, mä´htt håiddâkksai peâmm’muužžâst vää´lded 

lokku päärna ǩiõlvuađlaž taarbid määŋgnallšem päärnai ärttlest, ko´st lie jee´restääzz mättjeei da 

kooi ǩiõlsiltteem da tuä´rjjtaarbb vaajtâlle jiânnai. Jos päärna ǩiõlmättjem rijttjeei tuä´rjjumuužž 

jeä´t vuâmmaš tõt vuäitt viikkâd sää´mǩiõllsa päärna ǩiõl vaajjtumuužže lää´ddǩiõllân. Pukin 

håiddâkksai peâmmkääzkõõzzin ferttai ainsmâ´tted päärna õõutverddsaž vuõiggâdvuõtt jii´jjes 

ǩiõlle da kulttuure.  

 

 

3.1. Sää´mǩiõll vuõssmõzzân le´be nu´bben ǩiõllân 

 

Uu´ccbi sââ´jest åårrjid lij vääžnai jii´jjes jie´nnǩiõl mättjem lââzzen tõn seillmõš.  Jie´nnǩiõl  lij  

ooumže   čõnstõk  jii´jjes kulttuure, identiteette da  ruåđid.  Tõst lij miârktõs še teâđ, jorddmõõžž da 

raajjâmvuâđlaž ǩiõllân. Ǩiõll lij vääžnai pukin håiddâkksai peâmmtoimmjumuužžin, tõt lij 

vuârrvaaiktõõzz neä´vv da lokkčooud puknallšem mättjumužže. 

 

Lää´ddjânnmest lie sää´mpiârri, koin päärnai vuõssǩiõllân lij sää´mǩiõll, kåå´tt lij seämmast še 

kuhttui puärrsi jie´nnǩiõl da piârri dommǩiõll. Päärnaž mättai lää´ddǩiõl mâŋŋlubust takainalla 

škooule mõõneest. Håiddâkksai peâmm’muužžâst päärnaž vuäitt õõudeed da ra´vveed sää´mǩiõlâs 

määŋgbeä´llsai ǩiõlâânnemnaali mie´ldd.  

Jäänaž sää´mpäärnain šâdd kuei´t ǩiõl da kulttuur piârrjin. Sij mättje kue´htt - le´be ju´n koumm 

ǩiõl šõddâm rää´jest. Sää´mǩiõllsest håiddâkksai peâmm’muužžâst lij kõõskâs rool päärna 

simultaanlaž6, määŋgǩiõlsâžvuõđ da ǩiõlvuađlaž identiteett tuä´rjjumuužžâst nu´t, što päärnaž âstt 

škooule puee´r ǩiõlsilttumuužž što vuäitt vuä´ssõõttâd sää´mǩiõllsaž mätt’tõzze.  

 

3.2. Sää´m ǩiõll ǩiõllpie´ssǩiõllân  

 

Ǩiõllpie´ss lij vue´ll škooulâkksaid ǩiõl beä´lest uu´ccab naroodd le´be alggmee´r päärnaid 

tarǩǩuum pei´vvhåiddpäi´ǩǩ, ko´st vaarvuâ´llsaž ǩiõl kåitta serdded päärnaid maistee´l tõn sijjid 

čõõđ ääi´j aalǥâst ää´ljjee´l, håt- i sij jie fi´ttječče ǩiõl ǩiõllpie´ssä puäđeest.  Ǩiõllpie´ssest ââned 

ǩiõl-lauggtemnää´l. Ǩiõllpie´sstoimmjumuš lij vuõinnum pue´rren nää´llen vaarvuâ´llsai ǩiõli 

jeä´lljâttmuužžâst.7  

 

Ǩiõllpie´ssest mainsted pâi sää´mǩiõl, ij-ga personkå´dd jåårǥǥlââdd mainnseezz lää´ddǩiõlle ni 

aalǥâst, ko päärna jie võl tõn fi´tte. Ǩiõl mättjumuužž tuä´rjjeed tulǩǩee´l mainstumuužž seävee´l, 

jiõnnee´l, kaartivui´mm, neä´vvaivui´m, lau´lljivui´m da likkeel´l. Še persoonkå´dd maainâst 

kõskkneezz pâi ǩiõllpie´ss ǩiõl.  

 

Passiivlaž ǩiõlsiltteem õuddnem mie´ldd päärnaž tuõstškuätt siõmmnai siõmmnai aktiivlaž 

mainstumužže. Päärna uu´vded mättjed kiõl jii´jjes hoodd mie´ldd. Päärnaikõskksaž ǩiõllân lij 

täu´jja lää´ddǩiõll. Vâ´ǯǯelvuõttân lij vuä´ǯǯad päärna kommunkâstted še kõskkneezz sää´mǩiõlle. 

 

3.3. Sää´mǩiõl mättjem õhttsaž täävtõõzz 

 
Juõ´ǩǩpei´vvsai tuåimi õhttvuõđâst ǩiõll toimmai neä´vvan, ij jiõčč ärvven. Håiddâkksai 

peâmm’muužžâst päärna ǩiõl õuddnumuužž õõudeed jeeresnallšem tuåimi mie´ldd. Håiddâkksai 

peâmm’muužžâst päärnaž 

 ra´vvad sää´midentiteettes da kulttuures 

 õõudâsviikkâd määŋgbeä´llsa ǩiõlâânnemvueittemvuõđi veäkka ǩiõlâs juõ´ǩǩpei´vvsain 

tuåimin; päärnaž saǥstââll, kõõjjâd da maainâst jii´jjes jurddjin, tobddmuužzin, ä´jstõõzzin   

 vuä´ǯǯ veeidas teâđ da kiõ´ččlâsttmuužž jii´jjes ǩiõlâst, kulttuurärbbvuõđâst da historiast da 

ǩiõččlâ´stt tõn ärvvsõs ä´ššen  

  tuõstškuätt âânnet da õõudeed aktiivlašnalla ǩiõl   

 õõudâsviikkâd ǩiõlvuađlaž tiâttmuužžâs 

 

Päärna ǩiõlmättjem diõtt lij vääžnai, što piâr, ruått da õhttsažkå´dd šeâttâtte ǩiõl mättjumužže 

miõđâlt da tuä´rjjee tõn aktiivlažnalla. 

 

Päärna sää´mǩiõl ravveem neä´vv: 

 mainnâz, arvvtõõzz, tiivtt  

 roolsiõr, kuuhlâžteatter, čuäjjtõõlmõš  

 musiikk, jooik, leeu´d, livđet, laulli  

 radio, video, lõõst, ǩee´rj, speââll, televisia 

 puärrsi, ruåđi da õhttsažkå´ddvui´m ärbbvuâđlaž ee´jj-jårrõzze ko´lle õ´htte määŋgbeä´llsa 

ǩiõlâânnemvue´jj: tuââ´j, ǩiõ´tt -tuâ´jai raajjmuš, luâđastliikkumuš, kåvvstõõllmuš, mie´ccest 

jååttmuužž, kaaunõõttmuužž, kõ´lljumuužž da šõddmuužž  

                                                 
6 samanaikainen 
7 Pasanen 2003:33. 

 ǩe´rjjtum sää´mǩiõl kuâsttjumuš õõutilooǥǥ fyyslaž pirrõõzzâst (ilmtõõzz, peåggtõõzz, kaart, 

ǩõõlbb dnõ.) 

  ǩe´rjjpõõrtin da muzein kõ´lljumuužž  

 vuârvaaiktõs jeeresâkksai sää´mpäärnaivui´m  

 õhttsažtuâ´jj jä´rrsi håiddâkksai peâmmõõutilooǥǥi, ǩiõllristtjeä´nn da - ee´jj , sä´mmla media,  

sie´brrkåå´ddi da  õhttõõzzi vui´m 

 saǥstõõllmuš - da škoouljemsõddmuužž puärrsid  

 

3.4 Arggpeei´v õuddmiârkk ǩiõl mättjem õõudâsviikkmužže 

 

Miõđlaš, staanlaž påread di vuõrâsoummu da päärna kõskksaž na´ddjõs da tää´zzärvv smellkâstte 

päärna aktiivlaž ǩiõl âânnmužže. Päärna ǩiõlvuađlaž teâđstumuužž õuddnumužže päärnast ferttai 

lee´d jiânnai määŋgbeä´llsaž ǩiõlâânnem vueittemvuõtt puki tuåimi õhttvuõđâst. Päärna ǩiõlvuađlaž 

teâđstumuš õuddan ǩiõlin siõreest, tiivtid looǥǥeest, lääuleest da jee´resnallšem ǩiõl ååblǩid 

tobddstõõđeest.  Ǩiõlvuađlaž teâđstumuš rääjj vuâđ lookkâm - da ǩe´rjjtem silttumužže.   

 

Vuõrâsooumaž vuäitt täu´jja vuâmmšekani mainsted päärnže kue´ddtekani suu vuâsttvuârrlaž 

mainstumuužž. Saǥstõõllmuužžâst lij vääžnai u´vdded äi´ǧǧ päärna jii´jjes ju´rddjid da mainnsid.  

Vuõrâsoummu ferttai teađstee´l vuâmmšed jii´jjes ǩiõl âânnmužž, što tõt le´čče nu´t määŋgbeä´llsaž 

ko vuäitt. Päärnaivui´m vuäitt juõ´ǩǩpeei´v harjtõõttâd ǩiõl õõutsââ´jest jm. laullji, laaulsiõri da 

tiivti veäkka.  

 

Päärnai ǩiõlâânnemnaali määŋgbeä´llsen čõõđtumužže päärnaid vueitet jue´ǩǩed uu´cces ärttlid 

õuddmiârkkan ââ´jj mie´ldd. Täu´jja tõk päärna, koin sää´mǩiõl il´la võl čuu´t raavâs, mainnste 

kõskkneezz miõlstes lääddas.  Ärttlid raajeest täid päärnaid piijât jee´res ärttlid sää´mǩiõl âânnem 

ra´vveem diõtt. Uu´cces ärttlin jäänab äi´ǧǧ ǩiõtt’tõõllâd päärna jii´jjes ǩiõ´ččlâsttmuužžid, 

tobddmuužžid le´be pâi mainsted.  Ǩiõl mätt’tõõtti päärnaivui´m tobddmuužži õudde puhttmest 

ââned veä´ǩǩen kaartid, likkumuužž, jiõnid, seä´vvmõõžž da mainsted seämmast måkam fittõõzz 

tõid kolle.  Ää´rjez päärnaž taarbaš ääi´j da tue´rjj mainstumuužžâst. Tõn diõtt lij vääžnai, što puk 

saǥstõõllâmnää´l suin âânet äu´ǩǩen aktiivlažnalla. Tääzzverdsaž da staanlaž kontaatk raajjmužže 

tuâ´jjlaž vuäitt šiõttõõttâd päärnai fyyslaž täzze šâ´ldda. Päärna vä´ldde kontaaktt heâlpben da 

vuõrâsooumaž vuäitt ciŋlmõõvvâd kulddled da saǥstõõllâd si´jjivui´m. Vuõrâsooumaž ohjjad 

aktiivlažnalla päärnai siõrršõddmuužžid tuä´rjjeel seämmast päärnai sää´mǩiõlâânnmuužž. Siõm 

päärnaid mainsted jiânnai jee´res håiddšõddmuužžin (jm. njuõʒʒikvaajtem, põõzzõõttmuužž da 

teâvõõttmuužž õhttvuõđâst) nõõmtee´l seämmast jee´res roopp- pie´ǩǩid da pihttzid.  
 

Tue´jjeemnää´l õuddmiârkk ǩiõlvuađlaž teâđstumuužž õõdâsviikkmužže8: 

Ǩiõl jiõnneemraajâlm: 

Tiivti da laaulsiõri veäkka päärnaž tobddstââtt sää´mǩiõl jiõnnõõzzid da sääntuâ´jaid, mä´htt jee´resnallšem 

jiõnnõõzzid vuäitt õhttõõllâd. Jeeresnallšem sää´nnpaarid (säännpaar, kook rätkje kueimstes õõut jiõnnõõzz 

vuâđalt) siskldeei tiivti veäkka vueitet u´vdded päärnže peäggtâ´stted tõst mä´htt jiõnnõõzzid ââned saani 

räätktõõllmužže.  Näkam tiivtt lie jm. tâ´vvsää´mǩiõlâst.  

 Hutkás sij aikkaš, Gussa Guossa-Gessa9, Čieža čáppa čáhppes cizáža, Čáhči 10 

Saani raajõõttmuž: 

Päärna teâdstumuužž saani åbblǩin da saani raajõõttmuužžâst vueitet õõudeed jeerenallšem harjtõõzzivui´m;  

 õhttõs- sää´nnharjjtõõzz, õuddmiârkkan tâ´vvsää´mǩiõlâst; guollemuorra - muorraguolli 

                                                 
8 Aikio 2000:179-190. 
9 Sátnestullamat –kirja 
10,13 Suga suga su-kirja 

 luâđ jiõnid   muuštt’ teei  sää´nnharjjtõõzz. Õuddmiârkkan tâ´vvsää´mǩiõlâst; Dappasii gappasii 

duike11 Eallu- laaul12 

Ǩiõl ciâlkraajõõttmuš: 

Päärna teâdstumuužž tõst mä´htt sään õhttne nuu´bbid ciâlkjin vueitet õõudeed jeerenallšem tiivtivui´m. 

Õuddmiârkkan tâ´vvsää´mǩiõlâst; Lei oktii áhkku (aika ååbleǩ ), Beahká viessu (relatiivilause)13, Meahcci 

eallit (veerbi persoona ååbleǩ ), Okta guolli vuodjá (veerbi taaibtumuš )14 

  

                                                 
11,12 Cuonjáeatni hoahkamat–kirja 
12 Ánde da Risten jagi fárus –kirja 

4. SÄÄ´MKULTTUUR DA IDENTITEETT 
 

4.1. Sä´mmlaž pärnnpo´dd da peâmm 

 
Ärbbvuõđ mie´ldd sää´mpiârrjin puärrsin da päärnain šõdde âlddsõõzz õhttsaž juõ´ǩǩpei´vvsain 

tuâ´jain. Päärna ohjjee seämmast, ko vuõrâsoummin lääi jii´jstez tuâ´jj.  Siõreest päärnaž mättji 

sosiaalaž čeä´ppvuõtte, tue´jjeed tuââ´jj da âânnet luâđ reeǧǧesvuõđid da pirǧǧeed kõõrâs luâđâst. 

Sä´mmlaž peâmm’muužžâst ainsmâtte sosiaalaž vuâmmšemooddaid, kuei´mi lokku vä´lddmužže di 

tuââ´j da siõr mie´ldd mättjumužže. Sää´mpeâmm’muužž kartt’tii jee´rben vuõiǥte´mes 

peâmm’muš. Päärna mättje vuâmmšekani vä´ldded västteemvuõđ tuâ´jaineezz da åårrmest 

õõutsââ´jest piârrjest da pirrõõzzâst. 

 

Ann’jõžpeei´v peâmm’muužžâst peelkâd võl sää´m peâmmärbbvuõtt. Päärnaž   

mätt’teed u´vdded pukid oummid äärvv.  Cisttjumuš šâdd oummi lââzzen luõttu. Päärna jeät 

vuõiǧǧest vuä´ppest pe´ce su´nne mainsted šõddmuužžid da mainnsid jä´rrsid lij šõddâm. Oummu 

šõddmuužž da õuddnumuužž täävvtõzzân lij määŋgbeä´llsaž persoonlažvuõtt da veeidas silttumuš.  

Tääi ooddai õõudâsviikkmužže peâmmtuåimivui´m kååitad õõudeed päärna vuâmmšõõttâm - da 

jiõččärvvstõõllmušoodd, što son pirǧǧe´čče ođđ kroota puõ´tti šõddmuužžin. Raavâs 

jiõččtobddmuš, čiõlǥâs jiõččkartt da raavâs identiteett veäǩǩad päärna toimmjed jii´jjez õudlõõzzi 

da čeä´ppvuõđi mie´ldd di jiõ´cces luâđlaž nää´leld. Pue´rr teä´ttemoodd mie´ccest likkeest, 

saǥstõõllmuužžin da jurddjin lie viâlt’temes puee´r jie´llem vaalđšem diõtt.15  

 

Sä´mmlaž peâmm’muužžâst uu´vdet äärvv puee´ vuâmmšõõttâm - da ärvvstõõllmušoodd lââzzen 

raavâs jiõččtobddmužže identiteette, veeidas silttumuužž, šiõttâmvuõđ, sosiaalvuõđ da mä´rddnalla 

vuõd.16O´bbvä´lddsaž täävvtõzzân lij õõudeed päärna jiõččvuađlaž jie´llmest pirǧǧumuužž õhttu da 

õõutsââ´jest jä´rrsi vui´m. Jiõ´ččvuâđtlaž pirǧǧmuš õõlǥad tue´jjeemnää´l čeä´ppvuõđi 

vaalđšemvuõđ lââzzen psyykklaž vaalmâsvuõđ da ååskk tõzz, što vuäitt, silttâd da käunn 

rä´tǩǩumuužžid pro´blee´mid da na´ddjââtt tõzz, što puk vuäitt mättjed.17 

 

Sä´mmlaž õhttsažkåå´ddest lij ärbbvuõđ mie´ldd ruåđin da õhttsažkåå´ddest päärna 

peâmmvuõiggâdvuõtt da -vasttumuš.  

 

4.2. Säʹmmlai kulttuuraarvi vääʹltumuš  

 

Sä´mmlaid õhttee kulttuurlaž äärvv mâ´te ǩiõll, Identiteett, luâtt da ruått. Säämkulttuure kolle še 

ä´rbbvuõđ mie´lddsa jie´llemvue´jj mâ´te puäʒʒhåiddmuš, kue´llstumuš, meä´ccjumuš, uussmõš da 

ǩiõtt’tuââ´j. Kulttuura lij še sä´mmlaž.  

 

Sä´mmlai jie´llemnää´ll, kulttuur da ä´rbbvuõđ mie´lddsa jie´llemvue´jj lie mutšõõvvâm ääi´j 

mie´ldd. Ärbbvuâđlai teâđai da čeä´ppvuõđi mättjumuš ij sirddu teä´nab piârrjest luađâlt päärnaid. 

Sä´mmla kulttuur seillmõš õõlǥad še ann’jõõžžâst ärbbvuâđlaž teâđai da čeä´ppvuõđi, di vuõiŋŋlaž 

jeällmõõžž serddmõõžž puõ´ttjid puõlvvõõǥǥid.  

 

                                                 
15 Aikio 2007:42-56. 
16 Aikio 2007: 
17 Balto 2008:58, 60. 

Sä´mmlaž ä´rbbvuõđ mie´lddsaž tiâttmõš lij obbvuõtt, kåå´tt lij čõnnum ooumže da luõttu. Sä´mmla 

teâđ, čeä´ppvuõđ da äärvv serddje vuõ´sssââ´jest tuåimi da tobddmuužži mie´ldd di njälmmlaž 

ärbben puõlvvõõǥǥâst nu´bbe. Sä´mmlaž tiâttmõš siisǩâld teâđ jie´llmest pirǧǧumuužzâst.  

 

YK:n alggmee´rpeäggtõõzzâst cielǩed što alggmee´rain lij vuõiggâdvuõtt jeä´lljâtted kulttuuräärbes 

da- naalid da mätt’teed tõi´d puõ´ttjid puõlvvõõǥǥid. Ärbbvuõđi jeä´lljâttmuš lij vääžnai sä´mmlai 

jiõččmie´rreem vuõiggádvuõđ, sää´mõhttsažkåå´ddi viõǥsmâttem, kulttuur jiõ´ččmääinlaž 

šiõttmõõžž (ann’jõž-õhttsažkåå´dd vâ´ǯǯlõõzzid) da sä´mmlai puârastpirǧǧumuužž da tiõrvâsvuõđ 

õõudeem diõtt.18 Õhttsažkåå´dd põõžži raajlmid ferttai raajjâd õuddldõõzzid sä´mmlai kulttuur 

õuddnumužže; õuddmiârkkan ǩiõll- da kulttuurproggraammi, sosiaal- da tiõrvâsvuõđhuõl 

škooultjem- da õõdâsviikkâm proggraammi mie´ldd. 

 

Päärnaž ânškuätt håiddâkksai peâmm’muužžâst sä´mmlaid kulttuuraarvid. Håiddâkksai 

peâmmtoimmjumuš lie puõ´tti kulttuuräärvv, kook lie ǩiiddõs õhttvuõđâst kuei´mmses: 

- Identiteett 

- Õhttsažkå´ddvuõtt 

- Luâttõhttvuõtt 

- Ä´rbbvuõđ mie´lddsa jie´llemvue´jj da pirǧǧumuš 

- Sooǥǥbie´li kõskksaž tää´zzärvv da ooumažvuõtt 

- Rääuh da suåvâdvuõtt 

- Määŋgkulttuurvuõtt  

 

4.2.1. Identiteett 
 

Identiteett šâdd vuârrvaaiktõõzzâst jä´rrsi oummivui´m. Päärna identiteett miertõõlljen toimmje 

päärnže vääžnai oummu. Âlddõhttsažkå´dd da vä´lddkulttuur vaaikte piârri naa´lid mue´ǩǩeed 

päärna identiteett. Piârrjest vaaldšeei ǩiõl vaaikte še identiteett õuddnumužže.  

 

Identiteett sõddâm vuađđan lij čiõlǥâs jiõččkartt. Ko oummust lij čiõlǥâs jiõččkartt, son tiatt koonn 

ärttla son kooll da čõõnââtt. Raavâs ruått- da piârkõskkvuõđ ravvee õhttsažkå´ddvuõđ da 

õhttsažkå´dda čõõnõõttmuužž.   Ooumaž vie´ssad identiteettes nu´t jii´jjes õhttsažkåå´ddest ko tõn 

åålǥbeä´lnn še.  Puârast toimmjeei identiteett õõlǥad, što ooumaž vuäitt tobddad, što su´st lie 

seämma vuäddaz da alggpuattmõš ko järrzin seämma alggpue´ttmest åårai oummin19.  

 

Sää´mnuõrid kuõskki tutǩǩumuužžâst cie´lǩed što sä´mmlaž identiteett vuäitt kuâsttjed jee´res 

tääzzin 20: 

5. Persoon ǩiõččlâ´stt sä´mmlažvuõđ luâđližžen. Su´st lij tääzzteä´ddláž sä´mmlaž 

identiteett da son silttâd ǩiõlâs da siisǩâd kulttuures. 

4. Persoon silttâd sää´m ǩiõl, le-ša ij toobbd jee´res kulttuures vue´ssvuu´vdid. 

3. Persoon vaaldaš õõut kulttuures vue´ssvuu´vd puârast. 

2. Persoon kiõččlâ´stt sä´mmla identiteettes neä´vvai mie´ldd. 

1. Persoon teâđast jii´jjes sä´mmla tuââǥǥbu, le-ša ij haaled puhtted tõn õudde. 

 

Håiddâkksai peâmmtuâ´jj tuä´rjjad dommpeâmm’muužž da vaalmašt ođđ puõlvvõõǥǥid toimmjed 

ođđäiggsaž sää´mõhttsažkåå´ddest.  Kõskksaž tuâ´jjan lij väälted teâđ saa´min mee´rrân, 

kulttuurärbbvuõđin da jie´llemnää´lin positiivlažnää´leld nu´t, što päärnaž ǩiddân jii´jjes kulttuure 

da ǩiõččlâ´stt säʹmmlažvuõđ luâđližžen. 

                                                 
18 Balto 2008:51, 72. 
19 Magga 2004:29, 77 
20 Magga 2004:79. 

Tue´jjeemnää´l õuddmiârkk kulttuur- identiteett ravvumužže håiddâkksai peâmm’muužžâst: 

 päärna vuâmmšem- da ärvvstõõllmušooddai õõudâsviikkmuš raajeel jee´resnallšem šõddmuužžid, 

ko´st päärnaž vuä´ǯǯ ǩiõččlâstted da õõudâsviikkâd čeä´ppvuõđid, silttumuužž, tobddmuužžid 21 

 raavâs ruåttkõskkvuõđ 

 sä´mmlai teâđai da čeä´ppvuõđi mätt’tumuš ärbbvuõđ čie´ppi vuäpstõõžžâst 

 tiâtt ä´mmlai õhttsaž historiast õhttân mee´rrân neeljj vä´lddkåå´dd vuu´vdest 

 tobbdstõõđât maaddârääi´ji jie´llem jee´res pââ´jid  

 raavâs kõskkvuõtt ǩiõllärttel vuä´sslaid 

 

4.2.2 Õhttsažkå´ddvuõtt 
 

Sä´mmlain lij raavâs õhttsažkå´ddvuõtt da teâđstumuš jii´jjes vuäddain da sooǥǥ vuä´sslain da si´jji 

jeä´llsââ´jin. Õhttekuullâmtobddmuš piârrja šâdd õhttsaž pirǧǧumuužž, õõutsââ´jest jällstumuužžâst 

le´be piârri historiast. Sää´mkulttuurest piâr lij veeidas sosialaž õhttsažkå´dd, ko´st ruåttkõskkvuõđ 

da õhttekuullâmtobddmuš lie eärben vääžnai. Tâ´vvsä´mmlain da nuõrttsä´mmlain piâr lij ärbbvuõđ 

mie´ldd šõddâm tääujab puõlvvõõǥǥâst.  Aanrõõžžin piârri lij tääu´jmõsân õõđpiâr. 

 

Toimmjemvuâđlaž peâmm ra´vvâd puõlvvõõǥǥii kõskksaž õhttsažkå´ddvuõđ. Sä´mmlaid vääžnai 

ruått-, risttjeä´nn da -ee´jj da käi´mmjärjstõk ravvee päärna õhttekuullâm tobddmuužž. Jee´res 

sää´märttli kõõskâlt lie rää´tktõõzz risttjeä´nni da -ee´jji mie´rin da tuâ´jain. Õuddmiârkkan 

nuõrttsä´mmla ärbbvuõđâst risttjie´nn le´be -eej´jj jäämeest lij päärn tuâ´jjan raajjad ristt ääu´d õõl 

da kue´dded tõt sinne. Täk vaaiktõõzz puä´tte nuõrttjest ortodoksiååskâst. Nuõrttsää´mkultuurest 

ortodoksiåskk toimmai vääžnai sosiaallâsttem nää´llen.   

 

Ann’jõõžžâst õhttsažkå´ddvuõđâst lij jõnn vâ´ǯǯelvuõtt, ko vue´ll 10-âkksain sää´mpäärnain pâ´jjel 

70 % jällste sä´mmlai dommvuu´vd åålǥbeä´lnn. Sää´mvuu´vdest jee´rben aanrõš- da 

nuõrttsä´mmla jällste peađgai. Håiddâkksai peâmm’muužžâst lij eärben vääžnai rool tõn 

ainsmâ´ttmuužžâst, što päärnaž vuäitt âânned kulttuures õõutâst jä´rrsi ärttla kuuljivui´m.  

 
Tue´jjeemnää´l õuddmiârkk õhttsažkå´ddllisyyden ravvumužže håiddâkksai peâmm’muužžâst: 

 mättt’tõõđat ruåttnõõmtõõzzid raajeel´l jii´jjes ruåttkaartt 

 tobbdstõõđât päärnai risttjie´nnid da -ee´jjid da kääimaid 

 tobbdstõõđât sääm nõmmärbbvuõtte da nõõmm o´vddmõžže 

 muuštet sä´mmlaid miârkkpeei´vid 

 muuštet ruåđi šõddâmpeei´vid 

 raajât õõutilooǥǥ õhttân lõõnnjâst ”õhttsažkå´ddlõõnjj”, ko´st päärnai piârri da vuä´ssla vuäitte päärna 

puutee´st  le´be  viiǯǯee´st išttled da ju´lsted kââ´ff22  

 kõ´lljet puärrsi kruuggin da puärrsipõõrŧâst  

 čââpp vuârvaaiktõs jii´jjes sää´mõhttsažkåå´dd vuä´sslaivui´m; ee´jjårrõõzz mie´lddsa tuââ´j, mää´tǩǩ, 

kõ´lljumuužž da õhttsaž miermie´lddsa šõddmuužž 

 ǩe´rjjtõõllmuš (snimldõõǥǥ, pirstõõzz) håiddâkksai peâmmõõutilooǥǥi kõõskâlt 

 kaaunõõttmuužž jee´resårnn jällsteeji sä´mmlaivui´m 

 riâššat video- da netti kaaunõõttmuužžidjee´resårnnjällsteeji sä´mmlai vui´m 

 prää´zkjet sä´mmlai mee´rlaipeei´v da mättt’tõõđat sää´m sooǥǥ laulli  

 raajât jii´jjes liippkaggâmvue´jj liipptempeei´vi vää´ras da toobdât sää´mliippsymboliikka 

 

                                                 
21 Aikio 2007:48. 
22 Balto 2008:82-83. 

4.2.3. Luâttõhttvuõtt 
 

Sä´mmla lie pâi jeä´llam luâđ âlddsõs jie´llem da jeä´llmõš lij leä´mmaž čõnnum luâđjårrõzze da 

ee´jj-jårrõzze. Luâđaunnsid lij õnnum ǩeâ´lljee´l, õnnum tõi´d mä´rddnalla di cisttjum da hoiddum 

luâtt. Sä´mmlai ä´rbbvuõđ mie´lddsaž tiâttmõš õhttan kõskksââ´jest oummu da luâđ kõskkvuõtte. 

Luâtt, ooumaž da kulttuur lie ǩiddselt čõnnum kuei´meezz. Luâtt lij vue´ss kulttuur da ooumažvuõđ. 

Kulttuur seillmužže lij vääžnai âânned huõl še luâđ puârastpirǧǧumuužžâst. Luâđ ââlǥče kuullâd 

kõskksaž vue´ssen päärna juõ´ǩǩpei´vvsaž jie´llem.23  

 
Tue´jjeemnää´l õuddmiârkk luâttõhttvuõđ ravvumužže håiddâkksai peâmm’muužžâst: 

 lââzztet päärna ekologlaž luâđtiâttmõõžž sä´mmla puäresoummu vuäpstõõžžâst, mâid kost 

luâđaunnsid vuäitt vä´ldded da mâm-med, liikkeet jântta, ǩiõ´jjid kueđkani, jeä´t pue´tǩǩ ååu´sid le´be 

joortõõll ǩieđjid, jeä´t rooskât  

 viiǥǥâd õõudâs päärna luâđ vuâmmšõõttâm ooddaid da luâđast likkeem čeä´ppvuõtte 

 mättt’tõõđat jeeresnallšem jânnmi nõõmtõõzzid  

 vuâmmšõõttât juõ´ǩǩpeei´v šõõŋ da jee´res luâđõlmstõõǥǥid 

 seurrjet ee´jjaai´ji vaajtõõzzid da tõn vaaiktõõzzid nääu´did da raazzid 

 mättt’tõõđat tobddât låå´ddaid da meä´ccjie´lljied di tõõi ǩiõjjid  

 mättt’tõõđat âânnet luâđ aunnsid jee´res ee´jjaai´jin  

 tobbdstõõđât sää´mpäi´ǩǩnõõmid 

 tobbdstõõđât sä´mmlai pââzzpaaiǩid 

 

4.2.4. Ä´rbbvuõđ mie´lddsa jie´llemvue´jj da pirǧǧumuš  
 

Puäʒʒhåiddmuš, kue´llstumuš, meä´ccjumuš da uu´cces mä´ddtääll di ǩiõtt’tuââ´j da luâđväärai 

uussmõš lie sä´mmlai ärbbvuâđlaž jie´llemvue´jj, kooi tue´jjumuš lij määŋgaid sä´mmlaid 

jie´llemnää´ll. Tõi´d tue´jjeet takainalla õhttuum jie´llemvue´ǩǩen le´be jä´rrsi ämmti kuâŋŋ.  

Puäʒʒhåiddmuužžâst lij puäʒʒhåiddamkulttuurest jie´lljid sä´mmlaid jõnn kulttuurlaž miârktõs, tõst 

puäʒʒhåiddmužže kooll vue´ǯǯpuutt’tem lââzzen o´bb piârri da sooǥǥ jie´llemkruugg mâ´te 

sosiaalaž kõskkvuõđ, jeä´llstumuš, jåå´ttmuš, luâttpirrõz tobddmõš, ä´rbbvuõđ mie´lddsaž tiâttmõš, 

luâđ ekologlaž âânnmuš da sää´m ǩiõtt’tuââ´j.   

 

Kue´llstumuš lij leä´mmaž čueđi ee´jji sä´mmlai ä´rbbvuõđ mie´lddsaž jie´llemvue´ǩǩ. Aanrõõžž lie 

kue´lšii´lli Aanar jääu´rest da tõn pirrõõzzâst. Miâ´rr-reedd nuõrttsää´msiijdi piârrjin le´jje 

vuästemvuoiggâvuõđ luõzz kue´llstumužže miâr âlnn da Paatsjooǥǥâst.  Luõzz kue´llstumuš lij õin 

võl Teä´nnsä´mmlai kulttuur kõõskâs raajji.  

 
Tue´jjeemnää´l õuddmiârkk jie´llemvue´jjid da pirǧǧumuužž lokku vä´lddmest håiddâkksai 

peâmm’muužžâst: 

Puäʒʒhåiddmuš: 

 mättt’tõõđat čau´stõõǥǥ âânnmuužž, puäʒʒmiârkid, puõccuõõmtõõzzid, siõrât puäʒʒ siõrid 

 raajât riižžin puõccuid da u´cc pikalõsääi´daid olggân -da seśt âânnmužže  

 jååđet puäʒʒpikalõõzzin, vue´zzmiârkkumuužžâšt 

 seurrjet puõccu ähttmuužž da jee´res vue´ssi äuǩǩen âânnmuužž 

  kaaggât jeä´kklid, čuõppât vuåššid, suei´nid  

 mättt’tõõđat täǩǩpuõccu čõõnnmuužž jii´jjes da tobbdstõõđât puõccu pââččmužže  

 mättt’tõõđat neeib da sää´mneeib âânnmuužž 

Kue´llstumuš: 

 mättt’tõõđat kue´li nõõmtõõzzid, jee´resnallšem šeellemnaalid da kue´lǩiõtt’ tõõllmuužž  

                                                 
23 Balto 2008:47-50, 57. 

 šeelet ǩea´đđa kue´l kâlddjest vuä´ggee´l, juŋŋsivui´m, kooukivui´m, katiskain, kåålǥtee´l  

 šeelet ǩeä´ssa kue´l sääi´mivui´m, vuä´ggee´l, perhoin, katiskain, kuu´ǩǩes seeimain, puä´rrvin  

 šeelet kue´l sääi´mivui´m, nue´ttee´l, kuu´ǩǩes seeimain, kolkktee´l da puä´rrvin  

 šeelet kue´l tä´lvva juŋŋsivui´m, nue´ttee´l, vuä´ggee´l da kooukivui´m  

 mättt’tõõđat sääimaai teevvmuužž, kue´llstem neä´vvai da võnnâs huõ´llmõõžž  

Meä´ccjumuš da uussmõš: 

 mättt’tõõđat tue´jjeed ree´ppǩiõlid  

 mättt’tõõđat tobddat jee´res meä´ccjie´llji ǩiõ´jjid da šeellemnaalid siltteeja vuäpstõõžžâst 

 uussât mue´rjid 

Mä´ddtääll: 

 tobbdstõõđât kuuzzi da saauʒi håiddmužže kõ´lljee´l skoott - da sauʒʒtäälain  

 tobbdstõõđât šâddtuâ´jaid, kââlvet pååttáǩ da jee´res raazzid 

 Porrmõš kulttuur: 

 riâššat mie´rrääi´ji mie´ldd sä´mmlaid porrmõspeei´vid da leibbjempeei´vid ärbbvuõđ mätteeji 

vuäpstõõžžâst 

 valmštet porrmõõzz juõ´ǩǩ peei´v 

 suõvstet kue´l da puõccuvue´ǯǯ, valmštet sälttvue´ǯǯ, sälttkuee´l  

 mättt’tõõđat mue´rji seillmõõžž da noorât poorrám luâttraazzid; rää´zz rää´ss (väinönputki), 

sälttsuei´nn 

 tobbdstõõđât sä´mmlai ärbbvuâđlaž talkkâmraazziid da tõõi âânnmužže   

Aazzmuš: 

  raajât sä´mmlai ärbbvuâđlaž jeä´llsââ´jid da raajlmid (õuddm uu´ccesmaallid): kååvas, kuäđaid, 

jeeresnallšem ääitaid  

 ceäggtet kååvas da mättt’tõõđat tõzz õ´httekuu´lli vue´jjid; tollǩie´đji da tuõrgg viʒʒmuužž, kåvvas 

jee´res pie´ǩǩid, porrmõž  
 

Sä´mmlaž ǩiõtt’tuâ´jjärbbvuõtt lij čuu´t ree´ǧǧes da jie´lli vue´ss sää´mkulttuur. Ǩiõtt’tuââ´j lie 

âânnemneä´vv da tõõi valmštem vuađđ lij ärbbvuâđlaž tiâttmuužžâst. Säämǩiõtt-tuõ´jju ko´lle jm. 

muõrr-, čuä´rvv- da čõu´ddtuââ´j di pe´sser - da tâ´nnǩe´rrjjmuužž, liânttkååđđmuš da sä´rǧǧpihttzi 

valmštumuš da heä´rvtumuš parǧǧuum liânti da liântivui´m.  

 

Lää´ddjânnam sä´mmlain li vi´tt sää´mpihttsi vä´lddmaall.: Teännjooǥǥ, Enontekiö-Kautokeino, 

Vuotso di aanrõõžž da nuõrttsää´mpihttâž. Pihttsi maall da heä´rvvtumuš seurrje sää´m ǩiõll raa´jid. 

Täärǩben ǩiõ´ččee´l pihttzimaall vuäitte vaajjtõõllâd še sooǥǥi le´be piârrji sest. Nuõrttsä´mmlai 

piiutâz rätkkai jäänmõsân jeeres sää´m pihttsin muuštt’ tee´l karjjlõõzzi mee´rpihttzid. Sä´mmlaid 

piiutâz lij vue´ss sää´midentiteett. Sää´mkulttuurest meer čeä´pptuâ´jj da tõn siisǩeei estetiikk lij 

rää´tǩkani vue´ss jie´llmest da tõst lij jõnn õhttsažkå´ddlaž miârktõs.  Pihttzi, keä´ppri, vuõddji 

heärtem ååbleǩ da eeu´nn õlmmee kuullmõõžž koonn-ne soǩǩe le´be šuurab vu´vddõhttsažkå´dda 

da ravvee õhttekuullâmtobddmuužž.  Kiõđiraajjâm veäkka päärnaž mättai u´vdded äärvv 

ǩiõđčeä´ppvuõtte arggjie´llem äu´ǩkčeä´ppvuõttân. 

 

Tue´jjeemnää´l õuddmiârkk ǩiõtt’tuâ´jj ärbbvuõđâst håiddâkksai peâmm’muužžâst: 

 raajât kuuhlâid sää´mpihttzid 

 kååččad ǩiõtt’tuâ´jj da musiikk čeä´ppid vuä´psted sää´mpihttzi âânnmuužžâst 

 tobbdstõõđât jee´res sää´märttli sää´mpihttzid da keä´pprid  

 raajât pe´sser tuâ´jaid 

  kâârjed oollaid, pâânet snalddjin, kååđet rää´n  

 raajât oll-lââ´jjtuâ´jaid (ǩee´st, liânti poonjjmõš/pa´rǧǧumuš, raabbâl-liântt, sää´mvaa´cc) 

 valmštet puõccutue´ljâst čeešn, raajât češnn- da čõu´ddtuâ´jaid 

 raajât muõrâst da puõccutääu´test jee´resnallšem neä´vvaid  

 ääutet, nie´sǩet da salttjed kammzid, raajât kaa´mmisuei´nid  

 kåšǩǩeet ǩeađđa nu´ǩǩež čõõudid da raajât čõõudest ǩiõtt-tuâ´jaid da kue´ll taautin heä´rvid  

 

4.2.5. Sooǥǥbie´li kõskksaž tää´zzärvv da ooumažvuõtt 
 

Sää´mõhttsažkåå´ddest neezznin lij historialaž vuâđalt leä´mmaž tääzzverddsaž sââ´jj 

åummaivui´m, koozz takainallšem lij leä´mmaž rooli, tuâ´jai da jie´llemkruuggi symmetralažvuõtt 

da kuei´mez tiu´ddeemvuõtt. 

 

Håiddâkksai peâmm plaanmuužžâst da čõõđtumuužžâst ââned huõl sooǥǥbie´li kõskksa tääzzäärvv 

čõõđtumuužžâst nu´t, što päärnaž vuäitt õuddned sooǥǥbie´llrool vuõrddji raajjtõõzzikani.   

Mättjemest da identiteett ravvumuužžâst vä´ldded lokku niõđi da paarni jäänmõsân jii´jjesnallšem 

nää´l toimmjed.  Päärn vuäitte ǩiõ´ččlâstted luâđast toimmjumuužž miõllsubun ko sest 

tue´jjumuužž.  Niõđ lie täu´jja jäänab aktiivlaž sest. Håiddâkksai peâmm’muužžâst vuäitt âânned 

äu´ǩǩen luâđ raaveed paarni jiõččna´ddjõõzz še sijjid veeres pirrõõzzâst. Da västtee´l âânned 

äu´ǩǩen niõđi aktiivlažvuõđ sest raaveed si´jji jiõččtoimmjemvuõđ õuddmiârkkan luâđast.24 

 

Sä´mmla vuäinnmõõžž mie´ldd mä´rddnalla jeä´llmuš lij ooumžen jeä´llmõš.  Mä´rddnalla 

jeä´llmuš da vuõiggâdvuâđlážvuõtt rä´jje oummu vuađ. Täävvtõõleest puee´r jie´llem 

vaaldšemvuõđ ooumaž pârgg miertie´đee´l jie´lled vaaldšee´l da mä´rddnalla.25  Ooumažvuõtte 

kooll še suåvâdvuõtt da oodd pirǧǧeed jeeresnallšem oummivui´m da luâđast26. Håiddâkksai 

peâmm’muužžâst tääzzäärvv da ooumažvuõđ vueitet õõudeed jeerenallšem nazvaan – 

saǥstõõllmuužživui´m da rool siõrivui´m, koin harjjtõõlât jii´jjez tobddmuužži, -ju´rddji da 

ǩiõ´ččlâstmuužži õudde pohttmõõzz. 

 

4.2.6. Rääuh da suåvâdvuõtt 
 

Määŋgkulttuurlaž ´ddest oummu silttee toimmjed õhttsažkåå´ddest vä´lddnoormi mie´ldd da šeätte 

mõõnteǩani persoonlaž jii´jjesnallšemvuõđâs da kulttuures. Sä´mmlaid lij luâdmie´ĺddsaž ooccâd 

ǩiõ´ččlâsttmuužžid jeeres kulttuurin, ooccâd õhttvuõđid räätktõõzzid da šiõtteed õhtte kulttuurlaž 

risttreiddsažvuõđid jie´llemvaalđšem da pirǧǧeem pue´rumužže. Pue´rr teä´ttemodd mie´ccest 

likkumuužžâst, saǥstõõllmuužžin da jurddjin õõudee še puee´r jie´llem vaaldšummuužž. 

Päärnavui´m saǥstõõleest vä´ldded lokku obbvää´ldelt puk a´ššu vaaikteei raajj’ jid, le-ša jeä´t 

čorran ää´ššest.27  

 

Sosialaž vuâmmšemoodd da kuei´mi lo´kku vä´lddmuš lie vääžnai sosiaalážvuõtte šõddmuužžâst.  

Ruåttkõskkvuõđi kaggmuš da päärna mie´ldd vä´lldmõš jee´resnallšem tuâ´jjstõõllmuužžid õõudee 

päärna sosiaalvuõđ.  

 

4.2.7. Määŋgkulttuurvuõtt 
 

Sä´mmla jällste neeljj jee´res valdia vuu´vdest da jeä´lle määŋgai kulttuurvaaiktõõzzi vue´lnn.  Tät 

õõlǥad oummust pue´rid määŋgkulttuurlažvue´jjid di määŋg jânnam mee´rčeä´ppvuõđi silttumuužž. 

Sä´mmla pâ´rǧǧe peâmm’mee´l õõudeed täi´d jii´jjesnallšemvuõdid. 

 

Määŋgkulttuurvuõtte mätt’tjem sizz kolle positiiivlaž da aktiivlaž kulttuurkõskksa vuârrvaaiktõõzz, 

jee´resnaašemvuõđ cisttjumuužž di nåkkmi čeä´ppvuõđi da teâđai mättjem, kook lie õuddldõzzân 

                                                 
24 Balto 2008:84, viitattu teoksessa Baer 2007. 
25 Aikio 2007: 109, 113. 
26 Balto 2008:58. 
27 Aikio 2007:107, 52, 55-57. 

määŋgkulttuurlaž õhttsažkåå´ddest spraavvdõõttmužže. Håiddâkksai peâmm’muužžâst päärnast 

ferttai lee´d vueittemvuõtt õõudâsviikkâd kulttuurlaž tiâttmuužžâs da jee´resnallšemvuõđi õhttvuõđi 

fi´ttjõs. Pue´r vuâmmšõõttâmoodd veäǩǩad vuâmmšed še uuccmõõzzid kulttuurrää´tktõõzzid da 

ravvõs kulttuurfi´ttjõõzz veäkka ooumaž pâstt jee´res vue´jjin mue´ǩǩeed toimmjumuužžas 

kulttuurtuâ´kkses vuađâlt. 

 

Päärna peâ´mm’mužže vuä´ssõõđi ââlǥče teađstee´l ohjjeed päärna kulttuurlaž teađstumuužž.  

Jeä´leest määŋgkulttuurlaž pirrõõzzâst ooumaž kaaunââtt juõ´ǩǩpeei´v nuu´bb kulttuurõlmstõõǥǥid 

da rä´tktõõzzid.  Jie´llmez vaaldšumužže son rääjj õhttvuõđid kulttuurlaž rää´tktõõzzi kõsǩǩe da 

âânn rä´tktõõzzid äu´ǩǩen jie´llem vaaldšumuužžâst. Kulttuurlaž teâđstumuužž veäkka ooumaž 

vuäitt fi´ttjed jee´resnallšemvuõđi õhttvuõđid.   Määŋgkulttuurlažvuõđ seilljem õõlǥtõzzân lij, što 

kulttuur jee´resnallšemvuõđi kõõskâlt lij positiivlaž õhttvuõtt. Kulttuurlaž rää´tktõõzzi kaggmuš 

tuejjad tõn, što ooumaž veälttad nuu´bbest kulttuurest puõ´tti aa´ššid ǩiõččlââstee´l tõid vaarrân 

jii´jjes kulttuure. Tät tuõ´llai pâ´jjen õuddkäddmõõzz da o´vdd vueittemvuõđ kulttuurlaž 

iilbšumuužže.  Õhttu suåvadvuõtte põrggi määŋgkulttuurvuõtt ij staann kulttuurlaž ij-ga 

persoonkõskksaž tääzzäärvv.  Luâđlaž määŋgkulttuurvuõtt lij vuađđan õhttsažvasttumumužže, ko´st 

nuu´bbid persoonid da kulttuurid šiõttõõlat tääzzärvv mie´ldd..28 

 
Tue´jjeemnää´l õuddmiârkk määŋgkulttuurlažvuõđ arvvstumužže da kulttuur fi´ttjõõzz 

õõudâsviikkmužže håiddâkksai peâmm’muužžâst: 

  mainsted päärnže määŋgnallšem da -miârkkšeei mainnsid  

  raajât šõddmuužžid, ko´in päärnaž piäžž arvvstõõllâd kulttuurlaž rää´tktõõzzi kõskksaid õhttvuõđid (ij 

rä´tktõõzzid) da saǥstõõllâd tõin 

  raajjâd vue´jjid, ko´st päärnaž smeâtt jii´jjes kulttuurlaž ǩiõ´ččlâsttmuužžid  

 viikkad õõudâs päärna vuâmmšõõttâm - da ärvvstõõllmušoodd järjstee´l õhttsaid šõddmuužžid 

kulttuur ee´tǩeejivui´m 

 

 

4.3. Säʹmmlažmusiikk, tanss, maainâzärbbvuõtt, čeäʹpptuâ´jj da ǩeʹrjjlažvuõtt 
 

Sä´mmlast musiikkest lij vääžnai kulttuurlaž da õhttsažkå´ddlaž miârktõs. Luohti, leu´dd, livđe 

le´be nuõrttsä´mmlaž reäkmõšärbbvuõtt vuäitt lee´d persoon tobbdmiârkk, sue´les mainnsi 

mansteei, õhttvuõđ raajji, hääsǩteei, rääǩǩesvuõđ tobddsteei, viggteei, luâđ da meä´ccjie´llji 

kartt’teei, päärnai peâmmai le´be neä´vv nuu´bb oummu mošttmužže da pecclâsttmužže. Sä´mmlaž 

musiikk ärbbvuađlaž ååblǩest lij läppješkuättam da tõn čuäjtumuš da tue´jjumuš lij occnam. 

Ärbbvuâđlaž musiikk páldde lij jeä´lljam ärbbvuõttmusiikk ođđ ååblǩest. Ä´rbbvuõđ mie´lddsaž 

musiikk lij õin sä´mmlaid vääžnai identiteett symboli da õhtte noorri viõkk. Ärbbvuõttmusiikk 

jeä´lljâttmužže lij vääžnai, što håiddâkksai peâmm’muužžâst päärnain lij vueittemvuõtt kuu´llâd da 

vuei´nned musiikk čeä´ppid. 

 

Kadrealsiõrr lij jååttam Ruõššjânnam kulttuurkruuggi mie´ldd nuõrttsä´mmlaid. Nuõrttsä´mmlaž 

kadrealsiõrr lij neeljj paar raajjâm, koozz kolle neljj oumma da neljj neljä neezzan. Tanss lij paari 

kõskksaž vuârrmainstumuš, koonn tue´ǩǩen såitt garmaanmusiikk le´be leudd.  

 

Sää´m maainâzärbbvuõtt lij luâdmie´ĺddsaž ǩiõlvuađlaž âlmmeem ree´ǧǧesvuõtt, säänlaž 

ree´ǧǧesvuõtt da õlmstõõǥǥi määŋgnallšemvuõtt.. Sä´mmlaž maainâz lij täu´jja kooskaž koonn-ne 

mooštt, mušttlõõzz koonn-ne tuõđlaž šõddmuužžâst le´be nuu´bbest mainnsest.  Mainnâz ko´lle 

õ´htte täu´jja paaiǩi-, šõddmuužži-, oummi-, pie´nnei-, puõccui-, jee´resnallšem tuâ´jaivui´mm da 

                                                 
28 Aikio 2007:74 – 96. 

luõđain. Sä´mmla musiikk – da mainstemärbbvuõđ mie´ldd päärnaž piä´zz tie´tted Sää´mjie´llem 

vue´jjid da kulttuure kuulli aa´ššin.  

 

Kaartčeä´pptuâ´jj lij õhtt õlmmeemnää´ll, kåå´tt õõudâsveekk päärna miõl- likkõõzzid da 

smellâkvuõđ jiõččõlmmumuužžâst.. Čeä´pptuâ´jain peâmm’mee´l kååitad päärna määŋgbeä´llsa 

õõdumužže.. Päärnaivui´m ââlǥče âânned nut jiânnai ko mååžna luâvas karttvuađlaž õlmmumuužž. 

Eeu´nid da ååblǩid tobddstõõttmuš konkreettlaž neä´vvai mie´ldd lij ju´n miõllsõs. Čeä´ppvuõđ 

kuånstivui´m sää´mvuõđ vuäitt kiõtt’tõõllâd määŋgbeä´llsânji. Siõmpäärnaivui´m täärǩmõs lij 

ǩiõččlâ´sttemvuađlažvuõtt da aa´šši ǩiõtt’tõõllmuš kaarti da tuejjeem mie´ldd.  

 

Sä´mmla sää´nâânnem ärbbvuõtt lij raavâs. Maainâsärbbvuõđ serddje õuddal puk 

päärnaiǩe´rjjlažvuõđâst. Määŋg sä´mmla päärnaiǩeerjj vuađđân lij õhttvuõtt arggmââilmmn da 

kuestǩani mââilmmn kõõskâlt.  Ǩee´rjin pâ´jjan sää´mǩiõl reeǧǧesvuõtt, kåå´tt vueinet vääžnai 

ä´ššen obb kulttuurärbbvuõđ fi´ttjumužže.29  

 
Tue´jjeemnää´l õuddmiârkk ärbbvuâđlaž teâđ väältumuužžâst, čeäppvuađlaž ǩiõ´ččlâstmuužži da 

esteettlaž fi´ttjõõzz raavumuužžâst håiddâkksai peâmm’muužžâst: 

 raajât mainnzin da ärvstõõllmuužžin vue´ss juõ´ǩǩpei´vvsaid tuåimid  

  âânet äi´ǧǧmiermie´lddsa ”maainâspeei´v” puäresoummivui´m 

  ǩiõčcát puäresoummivui´m vuä´mm kaartid da ”mušttlet” šõddmuužžid  

  kulddlet da mättt’tõõđat pääiklaž ärbbvuõttmusiikk musiikčie´ppivui´m 

 tobbdstõõđât jä´rrsi vuu´vdi musiikkärbbvuõtte 

 raajât jii´jjes õõutilooǥǥâst joiku/leu´dd/livđe, harjjtõõlât jiõnâânnmuužž da čuäjtumuužž  

 siõrât sä´mmlaid siõrid, laaulsiõrid, valmštet sä´mmlaid siõrrneä´vvaid  

 tobbdstõõđât čeä´ppvuõđ veäkka sä´mmlaid eeu´nid, sää´mpihttzid, luõttu jee´res ee´jjaai´ji mie´ldd 

  raajât õõutiloǩǩe läǧǧstum aunnsin miine kartt (lõõstin cuõppum kaartid, põmmâi, eeu´ni âânnmuužž) 

 raajât čeä´ppǩiõtt-tuâ´jaid (miõl liikkõõzz âânnmuš, ođđ idea raajjmuš) 

 čuäjtet koonn- ne sä´mmla mainnáz, ǩiõčcât sä´mmlaid jie´llikaartid  

 tobbdstõõđât sä´mmlaid tiivtid da ǩe´rjjlažvuõtte, noorât ärbbvuõtt tiâđ jm. mainstââttee´l  

  kååččad pääiklaž sää´m čeäpptuâ´jjlaid kõ´lljed, kõ´lljet čeä´pptuâ´jj- da kulttuuršõddmuužžin 

 tobbdstõõđât sää´m čeäpptuõ´jju da symbolid:  

Nils-Aslak Valkeapää: eeu´ni âânnmuš, symboliikk 

Kerttu Vuolab: čuõppâmtekniikk, kollaazz  

Merja Aletta Ranttila: Prinsesskaartt 

Brita Marakatt-Labba: ǩe´rjjeemtekniikk, mainnâz 

 riâššat sää´mpäärnai õhttsaid juõ´ǩkâkksaid čeä´ppšõddmuužžid 

 

5.  SOSIALAŽVUÕTT, SIÕRR, LIIKKUMUŠ DA MÄTTJUMUŠ 
 

5.1. Mättjumuš, siõrr da liikkumuš 

 

Mättjemrämm šâdd staanlaž da kue´ddteei åårrmuužžâst, ko´st päärnaž vuä´ǯǯ vueittemvuõđ 

jiõččvuađlaž, jii´jjestuåimmsa tutǩǩumužže da raajjmužže.   Juõǩǩkaž päärnaž lij persoonlaž 

mättjeei.  Što juõǩǩkaž päärnaž vuäitče kaunnâd jii´jjesnää´ll da tõn mie´ldd räämm mättjed, 

tie´ddtet håiddâkksai peâmm’muužžâst määŋgbeä´llsažvuõtte še mättjem kõskkvuõđin. Håiddâkksai 

peâmm pedagoglaž vâ´ǯǯelvuõttân lij u´vdded päärnže miõllsõs, määŋgbeä´llsaid mättjem 

                                                 
29 Lehtola 1997:96,104. 

ǩiõ´ččlâsttmuužžid  ǩiõl da kulttuurkõskkvuõđin nuʹt, što päärnaž ǩiõččlâ´stt tõid ärvvsõs ä´ššen da  

son tuâ´stt še ǩiõččlâddet da ošvtõõttât30. 

 

Peâmmtoimmjumuužžâst päärna vuâmmšõõttâm - da jiõčč ärvvstõõllâmooddaid viiǥǥâd õõudâs 

määŋgbeä´llsânji. Päärnže jeä´t vuõiǧǧest säärn, mähtt miine ä´šš aalǥče tue´jjeed pe´ce päärna 

ohjjeed pue´rren vuõinnum tuåimmjemnää´lin uu´vdee´l su´nne peäggtõõzzid.. Täävvtõzzân lij 

vuä´ǯǯad päärnaž jiõčč arvvstõõllâd tuâ´jjáz pohttmõõzzid da silttumuužž tääzz mååžna jiânnai 

tuõđmie´lld. Ärvvstõõllmušooddai õuddnumuš veäǩǩad päärna pro´blee´mpaaiǩin.31    

 

Päärna veeidasvuõđ da määŋgbeä´llsažvuõd õõdâsviikkmužže aa´ssid mätt’teet obbneezz da kååitad 

puhtted õudde pukid tõzz kuulli õhttvuõđid. Peâmm lij teâđstum, ij sättõknallšem. Ođđ ä´šš čõõnât 

ǩiõ´ččlâstmuužži mie´ldd ääi´jben mättjum aa´ššid. Päärna ferttai vuä´ǯǯad jiõčč vuâmmšed kåått 

koonn a´ššu õhttan da vueinned tõn vuâđalt obbaa´ššid. Håt- i ohjjumuš il´la čuu´t tärǩǩ, päärna 

staanvuõđ tobddmuužž jeä´t lâ´smmed. Päärnast lij pâi ǩiine ooumaž ǩeäzz na´ddjõõttâd, ǩeäst 

vuäitt kõõččâd, jos i´lla jiõčč piâzzám tuõtti pohttmõžže le´be jos lij ärvvstõõllámpohttmõõzzâst 

pannaainâs.  

 

Sä´mmla siõri vuađđ lij pââimõssaa´jest luâđast da jie´llemvue´jjin. Luáđast vuä´ǯǯad ideaid, 

loŋŋtõõzz, da aunnsid siõrrneä´vvaid. Siõrid suåvtet ee´jjaai´jid da tõk täu´jja čuäjte vuõrâsoummi 

tuõ´jju kuulli toåimid. Siõrr lij raajjâmvuõđlaž. 

 

Liikkumuš lij päärnže luâđlaž nää´ll tobddstõõttâd jiõcceezz, nuu´bbid oummid da pirrõzze. 

Šõddâmpirrõõzz da juõ´ǩǩpei´vvsai tuåimi ââlǥče u´vdded päärnže vueittemvuõtt määŋgbeä´llsa 

luâđastliikkumužže.  Liikkumuš ra´vvâđ teâdstumuužž jii´stez da mättjumuužžâst taarbšum 

čeä´ppvuõđid.32 Päärnaž taarbaš juõ´ǩǩpeei´v uu´ccmõsân kue´htt čiáss liikkumuužž. Motorlaž 

vuađđčeä´ppvuõtte lie väʒʒmõš, urččmuš, njoiggmõš, vuelǧǧumuš, ǩiddvä´lldmõš, čihččmõš di 

tääkkmõš.. Liikkeem- da siõrrámnää´li vue´jjin päärnaž vuä´ǯǯ luâdalt harjtõõttâd sosiaalaž 

čeä´ppvuõđid. Jii´jjes rååpp tobddmõs rääjj vuađ rååoo kaartt da miõđlaž jiõččkartt õuddnumužže.33 

 
Tue´jjeemnää´l õuddmiârkk sää´msiõrin:  

 kumpp - da puäʒʒ, kue´ʒǯǯ šeellemsiõrid 

 čaustõk- da puäʒʒpikalõs-siõrid 

 nue´ttsiõrid 

 jie´llji ǩiõ´jji tõbđdemsiõrid, re´ppsiõrid 

 pei´vv - da šõŋŋsõrid 

 

5.2. Õõutveäkka toimmjumuš da huõl âânnmuš  

 

Håiddâkksai peâmm aarǥâst håiddmuužž, peâmm’muužž da mättjumuužž ij vueitt rä´tǩǩed 

kuimstes, pe´ce tõk teä´dde päärna taarbi mie´ldd. Håiddâkksai peâmm’muužžâst pei´vv lij tiudd 

šõddmuužžid, koin päärnaž mättai toimmjumuužž mie´ldd.  Juõ´ǩǩpei´vvsain aarǥtuâ´jain päärnaž 

mättai vasttumužže da täävvtõsvuõtte. Nu´t hååidd, peâmmtuââ´j ko še mättjem mierren lij veäǩǩted 

päärna tue´jjeed da ju´rdded jiõčč di vä´ldded västteemvuõđ. Kuei´mi cisttjumuužžâst da lo´kku 

vä´lddmuužzâst di sosiaalaž čeä´ppvuõđâst siõrr lie kõskksââ´jest håiddâkksai peâmm’muužžâst. 

Päärnaž mättai suåvtõollâd, jue´ǩǩed da toimmjed õõutsââ´jest. Rää´jj suåvâd õõutsââ´jest obb 

                                                 
30 Balto 2008:53. 
31 Aikio 2007:44-46 
32 Stakes 2005:22-23. 
33 STM 2005:9-10, 14. 

peâmmõhttsažkåå´dd kõõskâlt. Risttreidd šõddmuužžid ohjjeed saǥstõõlee´l päärnai da 

vuõrâsoummi kõõskâlt suåvtõlee´l.. 

 

Õõutveäkka toimmjumuš lij rämm päärnže da onnstem ǩiõ´ččlâsttmuužžid lij vueittemvuõtt 

vuä´ǯǯad siõrr da aa´šši mättjem mie´ldd.  

 

5.3. Juõ´ǩǩpei´vvsa tuååim, porrmõž da šõddâmpirrõz  

 

Päärnže jii´jjesnallšem tuåimmjemnääĺ lie siõrrmõš, liikkumuš, čeä´ppvuâđlaž ǩiõ´ččlâsttmuš da 

tutǩǩumuš, kooi mie´ldd päärnaž vuäitt ra´vveed puârast pirǧǧumuužž da fi´ttjõõzz jii´stez. Päärna 

jii´jjesnallšem tuåimmjemnääĺ vääldet lokku juõ´ǩǩpei´vvsain tuåimin.  Juõ´ǩǩpei´vvsain tuåimin 

čõõđtet tä´st plaanâst peäggtum kulttuur siisǩeid da äärvaid nu´t, što päärnaž vuäitt ǩiõ´ččlâstted 

ǩiõlâs da kulttuures luâđližžen vue´ssen jii´jjes jie´llmez. Juõ´ǩǩpei´vvsaid tuåimid čõõđteest ââned 

veä´ǩǩen sää´mõhttsažkåå´dd teâđaid da čeä´ppvuõđ.  

 

Porrmõž lij vue´ss päärnai vuađđhååid, peâmm’muužž da mättõõzz. Päärna kue´ddted tobddstõõttâd 

ođđ porrmõšaunnsid da njâdded jee´resnallšem porrmõõžžid. Porrmõž lij sosiaalâž čeä´ppvuõđi 

harjjtõõllmõs, ko´st päärnaž mättai puârast åårrad, kuei´mi lokku vä´lddmuužž da u´vdded äärvv 

porrmõžže. Päärna kue´ddted jii´jjestuåimmsa poorrmužže ǩiirte´mes, staanlaž da mätt’tõõttmužže 

miõđlaž pirrõõzzâst. Porrmõšva´ljjumuužž, poorrámšoddmuš, porrmõš- saaǥǥ da šiõttõõttmuš 

ohjjee päärnai poorrâmnaali õuddnumuužž. Siõrrââ´jjest lij vääžnai porrmõõõžž 

määŋgbeä´llsažvuõtt, šââddai, heedâlmi da mue´rji jânnjõs âânnmuš, teemesvuõ´j poorrâmvuõ´jjân, 

vuõ´jte´mes mie´lǩǩ, kõskkporrmõõžži šlaajj, juukkmõõžži jeä´rmelt va´lljumuš da tuäveemnaali 

viältt’tumuš..34  

 

Päärna šõddâmpirrõz ferttai lee´d fyyslaž, psyyklaž da sosiaalaž raajj’ji beä´lest nåkam, što tõt 

õõudáđ päärna puârast pirǧǧumuužž, tiõrvâsvuõđ, šõddmuužž, õuddnumuužž da mättjumuužž.  

Eärben vuâmmšed õõutilooǥǥ kõõmtääzz.  Veä´llštumuš, kõõmm’muš da leeiǥǥ sosiaalaž kontaaktt  

pââjee päärna stressläđđasvuõd leigga pââjas, mii jii´jjes beä´lest vuäitt vaaikted päärna  

jeä´rmmvuađlaž da  ǩiõlvuâđlaž õuddnumužže, moštte,   jiõččkartte di  sosiaalaž  čeä´ppvuõđid35. 

 

Sõddâmpirrõõzzâst vuâmmšet staanvuõđ da dommnallšemvuõđ lââzzen tuåimmsââ´ji 

toimmjemvuõtte, luâđ âlddsõsvuõtte da tõzz, mä´htt tõk o´vdde vueittemvuõđ sä´mmla  

ärbbvuõđ serddmužže luâđalt.  Tuåimmsââ´jin lij vueittemvuõtt še jeeresnallšem sä´mmlai ǩiõ´tt -

tuâ´jai raajjmužže.  Tuåimmsââ´ji âlddsõõzzâst lij vueittemvuõtt kåvvaz da jä´rrsi sä´mmlai 

ärbbvuâđlaž šeljjraajlmi ceäggtumužže. Ǩe´ddmäärǩ säämnalla raajee´l vueitet jii´jjesnalla ra´vveed 

päärna kulttuur-identiteett da raajjâd jäänben määŋgbeä´llsaid ǩiõlâânnem vueittemvuõđ.  

 

6. SÄ´MMLA HÅIDDÂKKSAI PEÂMMTUÂÂ´J TOIMMJUMUUŽŽ 

PLAANMUŠ, ČÕÕĐTUMMUŠ, OHJJUMUŠ da 

ÄRVVSTÕÕLLMUŠ  
 

6.1. Håiddâkksai peâmmtoimmjumuužž plaanmuš  

 

                                                 
34 STM 2004:3, 150. 
35 Keltikangas-Järvinen 2009. 

Håiddâkksai peâmmpeâmmõõutilååǥǥin raajât õõutilooǥǥmie´lddsaž toimmjemplaann, kåå´nn 

vuađđán lie säämhåiddâ´kksai peâmmplaan da sää´m ee´jj-jårrõs. Plaan vuađdân tuõ´lljed sä´mmlai 

kääu´c ee´jjaai´jid, kåå´tt kartt´ttâd sä´mmlai mââilmmkaart. Sä´mmlaž mââilmmkartt šâdd da jeä´ll 

arggpeei´v tuâ´jai kõoskâst36. Sä´mmlai kääu´c ee´jjääi´j lie tä´lvv, kiđđtä´lvv, ǩiđđ, ǩiđđǩie´ss, 

ǩie´ss, čõhččǩie´ss, čõhčč da čõhččtä´lvv.  

 

Päärnže raajât privaat håiddâ´kksai peâmmplaan (vasu) õhttsažtuâ´jast päärna puärrsi le´be jä´rrsi 

päärn huõlâânnmest västteei oummivui´m. Vasu täävvtõzzân lij päärna jii´jjesnallšemvuõđ da 

puärrsi vuäinnmõõzzi lokku vä´lldmõš toimmjumuužž järjstumuužžâšt jm. päärna ǩiõčclâ´sttmuužž, 

taarbb da puõ´tti ääi´j vuäinnmõožž, päärna miõlǩiessi ää´šš, ravvõsvuõđ da päärna persoonlaž 

tue´rjj da ohjjeemtaarbid. Håiddâ´kksai peâmmplaanqst suåvât puärrsivui´m õõutsââ´jest 

toimmjemnaalin. Päärnaž vuäitt še jiõčč vuä´ssõõttâd håiddâ´kksai peâmmplaann raajjmužže da 

ärvvstõõllmušin puärrsi da personkåå´dd õõutveäkka suåppõmnää´leld.37  

 

Håiddâkksai peâmmpeâmmõõutilååǥǥin riâššat äiǧǧmiermie´lddsaid plaanâmsååbbrid piârrji vui´m. 

Õõutilooǥǥ jii´jjes toimmjemplaanmuužžâst da čõõđtumuužžâst ââned veeidâlt veä´ǩǩen obb 

sää´mõhttsažkåå´dd. Håiddâkksai peâmmtoimmjumuužž plaanmuužžâst raajât õhttsažtuââj še 

jee´res sää´m õõutilooǥǥi kõõskâlt di jii´jjes kåå´ddest mâte sää´mvuu´vdest obbneezz. Täävvtõzzân 

lij raajjâd põõžži sää´mvuu´vd säi´mm, kåå´tt beä´llstes pohtt tue´rjj tuõ´jju da lââzzad sä´mmla 

håiddâkksai peâmmtoimmjumuužž siisǩe õõdâsviikkâm vueittemvuõđ. 
 

 Õõutilooǥǥ kuõskki toimmjemplaan siisǩâld jm. puõ´tti seurrjemnalla åårai aa´ššid: 

- takai täävtõõzz 

- šõddâmpirrõõzz kartt’tumuš  

- sää´m ǩiõl mättjem täävtõõzz da neä´vv 

- kulttuuraarvi čõõđtumuš tue´jjeemnää´llen ee´jj- jårrõõzz mie´ldd 

- õhttsažtuâ´jj puärrsi, sooǥǥ da jä´rrsivui´m 

- toimmjumuužž ärvvstõõllmuš da ǩõskkšââ´jest åårai õõdâsviikkâmää´šš  

 

6.2. Håiddâkksai peâmmtuââ´j čõõđtummuš 

 

Päärnai pei´vvhåidd lij vuađđkääzzkõs, koonn järjstumuš lij kåå´dd õõlǥtummuš da koonn 

teä´ǧǧvuõtt šâdd vuõss-sââ´jest õhttsažkåå´dd tie´ǧǧin. Õhttsažkåå´dd tuâ´jjan lij staanad 

šlaajjmie´ldd puee´r pei´vvhååid vuä´ǯǯmuš nu´t, što pukin päärnain lij vueittemvuõtt vuä´ssõõttâd 

kääzzkõõzzid huõlǩani piârri sosioekonomlaž le´be jee´res õhttsažkåå´ddvuađlaž sââ´jest le´be 

jeä´llsââ´jest. Kääzzkõõzzi ferttje lee´d määŋgbeä´llsa da jee´res kääzzkâsttemnää´li tääzzverddsaž 

õõdâsviikkmuužzast ferttai âânned huõl.38 Sää´mǩiõllsai vuađđkääzzkõõzzi puutt’tumuužžâst 

vä´sttee vuõss- sââ´jest sää´mvuu´vd kåå´dd.  Jie´nnǩiõlsai kääzzkõõzzi puutt’tumus lij kuuitaǥ 

lää´jjest miertõllum puki Lää´ddjânnam kåå´ddi vuađđtuâ´jjan. Še õhttõõzz lie vuä´ssõõttam 

miârkkšõõvvi nää´leld sää´mǩiõllsai kääzzkõõzzi puutt’tumužže. 

 

Sä´mmlai dommvuu´vdest riâššat sää´m pei´vvhååid da ǩiõllpie´sstoimmjumuužž vuõss- sââ´jest 

ärttelpiârpei´vvhåiddan. Odinakai U´ccjooǥǥ kåå´ddest toimmai tâ´vvsä´mmlaž pei´vvdomm. 

Ärttelpiârpei´vvhåiddååbleǩ lij tie´ddi vuõss-sââ´jjlaž toimmjemnää´ll koonn vuađđan lie kuuǩes 

määtǩ di škoouljum personkåå´dd vuä´ǯǯmõš. Še sää´mǩõllsa pei´vvhååid taarb vaajjtõõllmuš di 

uu´cces päärnaimie´r siijdin vaaiktam ärttelpiârpei´vvhåiddååbleǩ jäänumužže.  Dååmašõddi 

sä´mmlaž piârpei´vvhåidd sää´mvuu´vd kåå´ddin i´lla vuä´ǯǯamnalla.  

                                                 
36 Helander 2000:172, viitattu teoksessa Magga 2004:20 
37 STM 2009: 32. 2002:9 
38 STM 2002 

Sä´mmlai dommvu´vdest lie kålggmannu 2009 teâđai mie´ldd sää´mǩiõllsai håiddâkksai 

peâmmkääzzkõõzzi kruuggâst õhtsižže 104 päärna, koinn sää´mǩiõllsest pei´vvhååidâst 71 päärna 

da ǩiõllpie´sstoimmjumuužžâst 33 päärna. Sää´mǩiõllsest pei´vvhååidâst åårai päärnai mie´rr lij 

maaimõs 5 ee´jj äi´ǧǧen lâzznam Aanar da U´ccjooǥǥ kåå´ddin da o´ccnam Enontekiö kåå´ddest. 

Sä´mmlai dommvuu´vd åålǥbeä´lnn sää´mǩiõlin obbpei´vvsaž pei´vvhåidd lij vuä´ǯǯamnalla 

Ruä´vnjaarǥâst, ko´st lie 7 päärna. Oulust toimmai sää´mkiõllsaž håiddâkksai peâmmkruugg, ko´st 

lie mie´ldd 5 päärna.  

 

6.3. Håiddâkksai peâmmtuââ´j ohjjumuš  

 

Sää´mkiõllsaž pei´vvhåidd da ǩiõllpie´sstoimmjumuš kolle sää´mvuu´vd kåå´ddin sosiaaltuååim 

le´be čuõvtemtuââ´j vaaldšem vuâlla. Sä´mmla håiddâkksai peâmmtuââ´j ohjjumuš šâdd 

Lää´ddjânnmest vuõss-sââ´jest Lää´ddǩiõlle, U´ccjooǥǥ kåå´ddest toimmai sää´mkiõllsaž 

håiddâkksai peâmmtuâ´jj ohjjeei. Håiddâkksai peâmmtuââ´j ohjjumuužžâst vä´stteei personkå´dd 

ainsmâtt, što sä´mmlai håiddâkksai peâmmõõutilooǥǥi toimmjumuš tuä´rjjad sää´mpäärna jii´jjes 

ǩiõl da kulttuur pâ´jjen tuõ´lljumuužž da õõudâsviikkmuužž. Pei´vvhåiddâkksai peâmmtuâ´jast 

va´stteei personkåå´ddest ââlǥče leed rijttjeei sää´mǩiõl da kulttuur tobddmõš di teâđ 

määŋgǩiõllsažvuõttpeâmmtuâ´jast. Sä´mmla håiddâkksai peâmmtuââ´j ohjjumuužžâst tue´jjeet 

õhttsažtuââj Sää´mtee´ggain.  

 

6.4. Toimmjumuužž ärvvstõõllmuš  

 

 

Håiddâkksai peâmmkääzzkõõzzi ärvvstõõllmuužž čõõđtet õõutveäkka päärna da suu puärrsi, sooǥǥ, 

personkåå´dd da jä´rrzi õhttsažtuâ´jjneeǩǩivui´m. Peâmmtuâ´jj lij čõnnum kulttuure da 

õhttsažkåå´dd muttõzze. Toimmjempirrõõzz muttõõzz vaaikte håiddâkksai peâmmtuåimm 

cõõđtumužže juä´tkkjeei ärvvstõõllmuzzin, tõn mie´lddsa toimmjumuužž õõudâsviikkâm 

täävvtõõzzi šïõttumuže da čõõđtumužže39. Håiddâkksai peâmmtuââ´j siisǩe arvstõõllâm veäkka 

viiǥǥâd õõudâs håiddâkksai peâmmtuââ´j aarǥtoimmjumuužž nu´t, što håiddâkksai peâmm vuäitče 

mååžna puârast va´stteed juõǩǩka päärna taarbid da håiddâkksai peâmmtuââ´j õhttân 

kääzzkâsttemnää´llen piârrji taarbid.. 

 

Arvstõõllmuužž čõõđtumuužž vue´ssen ââlǥče õõutilooǥǥid kuõskki plaanâst miertõõllâd mä´htt 

teâđaid norre, ǩeäk arvstâlle, kuäs da mõõnnalla.. Toimmjumuužž ärvvstõõllmužže kooll še päärna 

vuâmmšumuš da suu aarǥ kuâ´sttjeejen raajjmuš ǩe´rjtee´l pââjas päärna kuõskki vuâmmšum 

aa´ššid. Vuâmmšõõttmuš veäǩǩad peâmm’mai tobddât päärna õuddnumuužž pââ´jid da persoonlaž 

nää´lid.  Šõddmuužžin, koin peâmmjest šâdd huõll päärna diõtt, lij vuõss-sââ´jest vääžnai årsted 

vuâmšõttâd päärna toimmjumuužž da tõst šõddâm muttõõzzid. Juõ´ǩǩpei´vvsaž vuâmmšâddmuš 

o´vdd arvvsõš teâđ puärrsid.  Vuâmmšõddmuš da dokumenttmuš lie še pue´r neä´vv päärna 

vuä´ssatvuõd õõudumuužžâst. Peâmmai vummšâdd še päärnai miõlǩie´ss aaššid što vuäitt plaanâd 

toimmjumuužž päärnast vue´lǧǧjen kueđee´l sââ´j päärna jii´jjes čuäjtõõzzid. Päärna, puärrsi da 

sooǥǥ u´vddem maacctõs veäǩǩad personkåå´dd teâđsted ko´st lij onnstum da ko´st lij pue´rumuš. 

Ärvvstõõllmuš siisǩâld jm. 

- päärna persoonlaž da ǩiõlvuađlaž õuddnumuužž ärvvstõõllmuužž 

- ärvvstõõllmuužž tõst, mä´htt sä´mmla kulttuuräärvv tuâtte tue´jjeemnää´llen. håiddâkksai 

peâmmtuâ´jjlai, puärrsi da sooǥǥ peâmmõhttsažtuââ´jj ärvvstõõllmuužž 

                                                 
39 STM 2009: 49. 

- ärvvstõõllmuužž tõšt, mä´htt toimmjumuužž organâsttmuš da järjstumuš tuä´rjjee päärna 

obbvä´lddsa puârast pirǧǧumuužž. 

 

Personkåå´dd arvstõõllâmneä´vvan lie vuâmmšõddmuš, dokumenttmuš, jii´jjes tuââ´j 

ärvvstõõllmuš, õõudâsviikkâmsaǥstõõllmuužž jååđteejin, õõutilooǥǥi se´st tuâ´jjpäi´ǩǩsååbbar da 

obb kåå´dd sä´mmla håiddâkksai peâmmtuâ´jjlai sååbbar. 

 

Sä´mmla håiddâ´kksai peâmmtuââ´j plaanmuužž vuađđân noorât maacctõõzz Tâ´vv-Lää´ddjânnam 

sosiaaltuââ´j siltteemkõskkõõzz tuåimest.  Maacctõõzz mie´ldd vuä´ǯǯum teâđ âânet äu´ǩǩen 

sä´mmla håiddâkksai peâmmtuââ´j õõuđâsviikkâmtuâ´jast. 

 

6.4. Staannvuõttplaann 

 

Pei´vvhååid staannvuõttplaan sizz kolle di persoonkåå´dd što päärnaid kuõskki lää´jjmie´lddsa da 

järraz staanvuõđ da tiõrvâsvuõđ kuõskki plaan. Pei´vvhåiddlää´ǩǩ õõlǥad toimmjemõõutilooǥǥ 

âânned huõl pei´vvhååid staanlaž järjstumuužžâst. 

 

Pei´vvhååid staannvuõttplaan lij peä´llštem plaanâst veeidab obb staanvuõđ pue´rumužže da 

pá´jjentuõl´lljmužže sǩihttjeei ä´ššpõmmâi. Staannvuõttplaanâst arvvlâdde toimmjumuužž 

ukkõõzzid da selvvted toimmjumuužž riiskit vääldee´l lokku pei´vvhååidmuužžâst šiõtteei lää´jji 

kõskksaž õõlǥtumuužžid, toimmjemõõutilooǥǥ  tuâ´jjsue´jjeem toimmjemproggramm di tuââ´j  

tiõrvâsvuõtthuõl tuâ´jjpäi´ǩǩselvvtõõzzid. Tarǩkeem kruugg sizz kolle jm. toimmjemõõutilooǥǥ 

personkåå´dd, hååidast åårai päärna, toimmjemõõutilooǥǥâst kõ´lljeei oummu, toimmjemõõutilooǥǥ 

ålgg - da siisǩesââ´j di toimmjemneä´vv da âlddpirrõz.40 

 

Sä´mmlain håiddâkksai peâmmpeâmmõõutilååǥǥin čõđtum kulttuure kuulli määŋgbeä´llsaž 

toimmjumuš päärnaivui´m jm. tollstõõllmuš, jee´resnallšem šõddmuužžid da jååttmuužžid 

vuä´ssõõttmuš õõlǥad õõudǩiõtte järjstõõllmuužžid, õhttsažtuââj da staanvuõđ vuâmmšeei 

plaanmuužž di rijttjeei personkå´ddresuurssid. Jååttmuužžid dn. vueitet järjsted õhttsažtuâ´jast 

päärna piârri, sooǥǥ da resurssipersonkåå´ddivui´m, le-ša še täin vue´jjin ferttai toimmjumuužžâst 

va´stteei personkåå´dd selvvted vasttumuš- da staannvuõttkõjldõõzzid puärrsivui´m õõudǩiõtte. 

Håiddâkksai peâmmõõutilååǥǥin raajât päärnai jååđtemvuäpstõõzzid di suåvad taarbšeest 

õõutveäkka päärnai puärrsivui´m ke´rjjvuađalt päärnai vuä´ssõõttmuužžâst jm. motorǩealkk -, 

võõnâs – dn. jååttmuužžid da tõin õõlǥtum staan- neä´vvain (suõ´jjkeä´pper, peä´lšštemlii´jvv). 

 

6.5. Jee´rab tuä´rjj håiddâkksai peâmm’muužžâst  

 

Juõǩǩka päärna šõddmuš, õuddnumuž da mättjumuš lij persoonlaž. Päärnaž vuäitt taarbšed tue´rjj 

fyyslaž, teađlaž, ceä´ppvuađlaž, tobdd-jie´llem le´be sosiaalaž õuddnumuužž vue´ssvuu´vdin. 

Pei´vvhååid tarbb vuäitt šõddâd te´l, ko päärna šõddâmvuee´jj jou´dde vaarrvuâ´lla le´be jie staan 

suu tiõrvâsvuõđ da õuddnumuužž.41 Jee´rben håiddâkksai peâmmtuââ´j da vuä´pstempääi´ǩǩ ferttai 

toimmjed čaapp õhttsažtuâ´jast päärnai mättjemvaiggadvuõđi da ääi´jbuš tue´rj taarbb 

tobddstumužže. 

 

Ko puärraz le´be håiddâkksai peâmmpersonkå´dd vuâmmše päärna õuddnumuužzâst mââjumuužž 

le´be rää´tktõõzzid, saǥstõõllâd õhttsest, mii päärna õuddnumuužzâst lij persoonlaž le´be 

persoonlažvuõd jii´jjesnallšemvuõtt da ko´st lij tue´rjj tarbb. Toimmjumuužž vuâlggmužžân lie 

päärna persoonlažvuõđ vä´lddmuš lo´kku da jiõččtobddmuužž raavummuš. Ää´vai da na´ddjõõddi 

                                                 
40 Saarsalmi 2008:7. 
41 Stakes 2005:35. 



 23 

påread päärna puärrsi da personkåå´dd kõõskâlt räjje vuađđ toimjeeiji õhttsažtuõ´jju päärna õudde. 

Taarbbšeest arvstõõllmuužž tuä´jjen hanǩǩeet puärrsivui´m suåppumnää´leld ä´šštobddi ceälkkmuš. 

Taarbšum tuä´rjjtuåimid altteed tâlles ko tuä´rjjtarbb lij vuâmmšum. 

 

6.6. Õuddmätt´tõs 

 

Õuddmätt´tõs lij vue´ss håiddâkksai peâmmâst.  Kåå´ddest lij lää´jjvuađđlaž õõlǥtummuš järjsted 

õuddmättõõzz.  Ouddmättõõzz vueitet järjsted jun- a pei´vvhååidâst le´be škooulâst. Te´l ko 

õõlǥtummuužž riâššat pei´vvhåiddpääi´ǩest, õuddmätt´tõzze šiõtteed teu´dded še pei´vvhååidlää´jj. 

 

Sä´mmlai dommvu´vdest sää´mǩiõli õõlǥtummuužž riâššat vuađmätt’tõõzz õhttvuõđâst. 

Õõlǥtummuužžid čõõđtet vuađđmätt’tõsllää´jj mie´ldd. Õuddmätt´tõõzz mätt’tõsplaan vuaađ ohjjee 

vä´lddkåå´ddlaž õuddmätt´tõõzz siisǩe, šlaajj da pääiklai mätt’tõsplaani raajjmuužž. Sää´mǩiõlle 

u´vddemnalla åårai õuddmätt´tõõzz ǩiõlvuađlaž täävtõõzz lie seämma ko še jee´res 

õuddmätt´tõõzzâst. Päärnže ferttai peâmmtuââ´j da mätt’tõõzz veäkka u´vdded vueittemvuõtt 

mättjed še sä´mmlaž kulttuurpärbb. Mätt’tõõzz teä´dd vuu´vd lie sää´mkulttuur, jee´rben joikk da 

ǩiõtt’tuââ´j, jie´llemvue´jj, jie´llemnää´ll da pääiklaž luâtt.  Ǩiõlvuađlaž da kulttuurärbbvuõđ 

juä´tkkumuužž ferttai õõudeed õhttsažtuâ´jast pääiklaž õhttsažkåå´ddin.42  

 

7. ÕHTTSAŽTUÂ´JJ DA VASTTUMUŠ 
 

7.1. Peâmmkuei´mmvuõtt puärrsi da sooǥǥ vui´m 

 
Peâmmkuei´mmvuõtt lij kõskkvuõtt, ko´st personkå´dd, puärraz da päärna huõl âânnmužže 

vuä´ssõõđi oummu teađstee´l čõõnâdde päärna šõddmuužž, õuddnumuužž da mättjem 

tuä´rjjumužže. Kuei´mmvuõđást puärraz, ruått da tuâ´jjla lie tääzzverdsaž, le-ša jee´resnallšem 

päärna tobddi. Päärna doomm da håiddâkksai peâmmkääzzkõõzzi raavâs õhttsažtuâ´jj tuä´rjjad 

päärna jiõn ko´lljumuužž.. Päärnast lij vuõiggâdvuõtt vuä´ssõõttâd, vaaikted da šõddâd ku´llum 

juõ´ǩkpei´vvsain tuõjjstõõllmuužžin da siõrin.   

 

Päärna, piârri da personkåå´ddin čõõđtum saǥstõõllmuužži vuađâlt raajât håiddâ´kksai päärnai 

peâmmplaan. Håiddâkksai peâmm toimmjumuužžid da plaanid raajeest tuä´rjjeed puärrsi da päärnai 

vaaiktemvueittemvuõđ pei´vvhååid õõdâsviikkmužže da ärvvstõõllmužže. 

 

Kuei´mmvuõtt õõlǥad še tõn, što kuhttuin vue´ssbie´lin lie rijttjeei teâđ kuei´mez 

peâmmvuäi´nnmõõžžin da -naalin.  Piârrji jee´resnallšemvuõđ da jeeresnallšem ärvv-va´lljõõzzi 

teađstumuš lij kuei´mmvuõđ õõlǥtumuš. Tuâ´jjlast lij ämmatvuađlaž vasttumuš jå´tteed da tuõ´lljed 

pâ´jjen peâmmkuei´mmvuõđ.. 

 

7.2. Määŋgämmatlaž õhttsažtuâ´jj 

 
Håiddâkksai peâmm, vuä´ptempäi´ǩk, õuddmätt´tõs da vuađđmätt’tõs räjje päärna õuddnumuužž 

diõtt jååđtem-mie´ldd õuddneei obbvuõđ päärna šõddmuužž da õuddnumuužž juä´tkkumuužž 

staannmužže.  Čââpp õhttsažtuâ´jj vuä´pstempaaiǩi, škoouli da håiddâkksai peâmmkääzzkõõzzi 

kõõskâlt lij vääžnai.  Še vuä´pstempääi´ǩ tuâ´jjan lij õõudeed päärna šõddmuužž, õuddnumuužž da 

mättjumuužž di tuä´rjjeed puärrsid si´jji dommpeâmm’muužžâst. Sosiaal- da tiõrvâsvuõttministeria 

vuä´ppast, što pei´vvhååid da päärnaivuä´pstempaaiǩi kõõskâlt lie õõutsââ´jest suåppum 

                                                 
42 Opetushallitus 2000:17. 

http://varttua.stakes.fi/FI/LaitJaLinjaukset/lait/keskeisimmat_lait/paivahoidon_keskeisimmat_lait.htm

õhttsažtuâ´jj- da teâđvaajjtemnää´l. Määŋgsââ´jest lij rajjum 3- da 5-âkksai päärnai õuddnumuužž 

seurrjumužže puärrsi, vuä´pstempaaiǩi da pei´vvhååid õhttsažtuâ´jjmall.  Õhttsažtuâ´jj lij veäǩǩtam 

pei´vvdommpersoonkåå´dd ääijbuužž pue´rben teâđsted päärna persoonlaž tue´rjj taarbid.43 Vääžnai 

håiddqkksai päärnai peâmmtuââ´j õhttsažtuâ´jjkuei´mmen toimmje puärrsi lââzzen jm. 

päärnaivuä´pstempäi´ǩǩ, škooul, psykoloog, sosiaal- da piârtuâ´jjla, särnnam-, toimmjem - da 

fysioterapeeut, jeeresnallšem määŋgämmatlaž tuâ´jjärttel, pää´nnhåidd, sie´brrkå´dd da õhttõõzz. 

 

7.3. Vuu´vdisiisǩež ja rååstt raaji õhttsažtuâ´jj 

 

Håiddâkksai peâmm’muužžâst raajât õhttsažtuââj pääiklaž, vuu´vddsiisǩež, rååst raaji da alggmee´r 

tääzzest.  

 

Sä´mmlai kääzzkõõzzi õõuđâsviikkámhanǩǩõõzz äi´ǧǧen lij sää´mvuu´vd personkåå´ddest pâ´jjnam 

tarbb õhttsažtuâ´jast plaanâd da õõudâsviikkâd sä´mmla håiddâkksai peâmmtoimmjumuužž. 

Peâmmtuâ´jjlai kõskksa silttumuužž vaajjtumuš õõudad še jii´jjes tuââ´j õõudâsviikkmuužž. 

Sä´mmla håiddâkksai peâmm õõudâsviikkâm õõlǥad äi´ǧǧmiermie´lddsaid 

säi´mmkaaunõõttmuužžid. Håiddâkksai peâmmõõutilooǥǥi ferttai vueitted tuõ´lljed juõ´ǩǩ ee´jj 

õõdâsviikkâm- da plaanâm šõddmuužžid, koin tuâ´jjla vuäitte õõutveäkka smiõttâd mä´htt sä´mmla 

kulttuuräärvv čõõđte´čče toteutuisivat puermõsân aarǥ peâmmtuâ´jast.  

 

Õhttsažtuâ´jj pääiklai kulttuurtuåimi kooivui´m ra´vveed päärnai õhttvuõđ jii´jjes ǩiõlle da 

kulttuure. Pääiklai kulttuurtuåimi kooi le´čče pue´rr vä´ldded lokku toimmjumuužžâst še 

håiddâkksai taarbid. 

 

Tâvvsää´mǩiõll lij õhttsaž Tâ´vv-Kaloott vuu´vdest da nuõrttsää´mǩiõl Ruõššjânnemst da 

Lää´ddjânnmest jällsteeji nuõrttsä´mmlai sest. Sä´mmlaid õhttsažtuâ´jj rååstt raaji lij luâđlaž da 

juä´tkkjeei. Håiddâkksai peâmmõõutilooǥǥi õhttsažtuâ´jj rååstt raaji sä´mmlai 

pei´vvhåiddampaaiǩivui´m ra´vvâd sä´mmlai õhttekuullâmtobddmuužž da kulttuur tobddmõõžž. 

Sää´mvuu´vd kåå´ddin lie suåppmõõžž Ruõččjânnam da Taarrjânnam âlddvuu´vdi kåå´ddivui´m 

håiddâkksai peâmmkääzzkõõzzi vuä´sttmuužžâst rååst raajj. 

 

Še järrzin alggmeerain lie seämmanallšem vâ´ǯǯlõõzz jii´jjes ǩiõl, kulttuur da õhttsažkå´ddvuõđ 

pâ´jjen tuõ´lljem da ra´vveem diõtt. Håiddâkksai peâmmpersonkåå´dd lij pue´rr tobddstõõttâd 

jä´rrsi alggmeerai šiõǥǥ nää´lid ǩiõl da kulttuur serddmužže puõ´tti puõ´lvvõõǥǥid. Alggmee´r 

õhttsažtuâ´jj lij alttuum sä´mmla päärnaikulttuurkõskkõõzz tuåimest päärnai kulttuur beä´lest.  

 

8. SÄ´MMLA HÅIDDÂKKSAI PEÂÂMM ÕÕUDÂSVIIKKMUŠ 
 

Alggmee´rai ǩiõli vaarrvuâ´llsažvuõtt õõlǥâd ve´rǧǧneeǩǩin positiivlaš jee´rab puârast 

šïõttõõttmuuž, koin ǩiõli seillmuš da ođđ puõlvvõõǥǥid serddmuužž vueited staanâd. Plaann 

mie´ldd õuddneei ǩiõll- da kulttuur jeä´ljâttemprograamm raajjmuš håiddâkksaipeâmm’mužže da 

vuađđmätt’tõzze veäǩkte´čče maaccted sää´mkiõl tõn mõõnntam sä´mmlaid da raajjâd sää´mǩiõlin 

kue´ddteei viõǥǥ sää´mõhttsažkå ´dda.  

 

Sä´mmla håiddâkksai peâmm’muužžást vuastta puõ´tti va´ǯǯlõzzân lij jee´rben nuõrttsää´m- da 

aanrõžǩiõllsai håiddâkksai peâmmaunstõõzzi raajjmuš. Sä´mmla materiaalbaaŋk õõudâsviikkmuš 

                                                 
43 STM 2004:44-46. 

interne´tte lij vääžnai sää´mǩiõllsai håiddâkksai peâmmaunstõõzzi õõutsâ´jja noorrmužže 

håiddâkksai peâmmpersonkåå´dd da puärrsi áánnma.  

 

Håiddâkksai peâmm’mam siisǩe õõudâsviikkmuš lij vuađđtuââ´j vue´ssen tue´jjeemnalla. 
Pedagoglaž toimmjummuužž õõlǥtõõzzi õõudâsviikkmužže lij vääžnai ǩiddeed vuâmmšummuužž 

uu´cces ärttli vueittemvuõtte, toimmjumužže, sáá´jid da neä´vvaid.  Personkåå´dd tuâ´jjolo 

kõskkvuõđi õõudâsviikkmužže lij vääžnai vuâmmšed personkåå´dd vueittemvuõđ škoouljumužže 

da tuâ´jast puarast vuäittmužže.44 Personkå´dd taarbaš tue´rjj da ohjjumuužž sää´mǩiõlle da 

kulttuure õhttneei pedagoglaž naali tobdsttumuužžâst, ärvstõõllmuužžâst da õõudâsviikkmuužžâst.  

Jii´jjes tuââ´j õõudâsviikkmuš veäǩǩad vuei´nned tuââ´j ođđnallšem čuõ´vâst, páájeed tõn 

arvvstumuužž, tobdsted jii´jjes silttumuužž da vä´ldded jiõ´cceezz ođđ tuâ´jjnaalid.     

 

Õõudâsviikkmuužžâst vuas´tta puõ´tti vâ´ǯǯlõõzz lie sä´mmlai kääzzkõõzzi 

õõuđâsviikkámhanǩǩõõzz jååđeest rajjum õõuđâsviikkânsääi´m pâ´jjentuõ´lljumuš, õhttsažtuââ´jj 

õudldõõzzi staannmuš da personkåå´dd da puärrsi vuä´ssadvuõđ raavummuš 

õõuđâsviikkâmtuâ´jast. Håiddâkksai peâmm’tuââ´j ohjjumuužžâst da jååđtumuužžâst vä´stteejin lij 

še kõõskâz sââ´jj õõudâsviikkâtuââ´j õuddnumuužžâst.  

 

Sä´mmlai kääzzkõõzzi õõuđâsviikkâmtuâ´jast lij puä´ttam õudde resurssi vää´nnvuõtt, kåå´tt tuejjad 

vaiggeen õhttsažtuââ´jj tue´jjumuužž da toimmjem õõudâsviikkmuužž. Sää´mvuu´vdin taarbšet 

o´bb sää´mvuu´vd õhttsa sä´mmla håiddâkksai peâmmtuââ´j ohjjeei. Håiddâkksai peâmmtuâ´j 

ohjjeei tuõ´jju kuulče pei´vvhååid, ǩiõllpie´ssi, õuddmätt´tõõzz da vuä´pstempaaiǩivui´m tue´jjuum 

õhttsažtuâ´jj da ohjjumuš da teađtumuš sää´mǩiõlle, kulttuure, peâmm’ mužže da 

määŋgǩiõllsažvuõtte kuulli aa´ššin.   

 

8.1. Håiddâkksai peâmm personkåå´dd vuä´ʒʒmuš, škoouljummuš da silttumuš 

 

Sä´mmla håiddâkksai peâmmtuââ´j šuurmõs õudde puõ´tti va´ǯǯlõzzân lij sää´miõllsa škoouljum 

personkåå´dd vuä´ǯǯamvuõtt. Sä´mmlai vuâlggmuužžin plaanum  ämmatlaž da pââjbu ceäkkas 

škoouljumuužž õõlǥče vueitted mätt’tõõttâd saa´mi dommvuu´vdest. Lää´ddjânnmest jeä´t jäärjest 

sää´mǩiõllsa håiddâkksai peâmmtuââ´j škoouljumuužž. Oulu õllškooulâst. 

U´ččteeliškoouljemstrooitlest lij ǩiddõs (2 pääiǩ) šõddâmvuõđ mie´ldd sää´mǩiõllsaid 

päärnaihååidu´ččteelen ooccjid lää´ddǩiõllsaid skoouljumužže. Ââldmõs sä´mmla håiddâkksai 

peâmmtuââ´j mätt’teei õllškooul lij Tâ´vv- Taarrjânnmest. Lä´ddlain sää´mǩiõllsain lij 

vuõiggâdvuõtt ooccõõttád Taarrjânnma mättõõtt’tâd   päärnaihååid u´ččteelen45.  

 

Sää´mvuu´vd škoouljemkõskkõõzzást Aanrest lij järjstum sosiaal- da tiõrvâsvuõtt-tuâjai 

vuâđđtutǩǩõzze viikki âlddhoiddjeeisǩoouljumuužž ee´jjest 1997 ää´ljee´l. Škoouljumuš lij 

heâlptam jie´nnǩiõllân sää´mkiõllsa škoouljum personkåå´dd vuä´ǯǯmuužž. Mätt’ tõsplaan sizz 

kooll pukid õhttsižžen pâi 2 mätt’tõsneä´ttled sää´mǩiõll mätt’tõs da 2 (mn) määnggkulttuurvuõđ 

mätt’tõs. Luâvas va´lljeemnalla kuulli mätt’tõõzzid (10 mn) vuäitt siisǩeed sää´mǩiõl da 

kulttuurmätt’tõõzz.. Sää´mvuu´vdest järjstum škoouljumuužžid õõlǥče siisǩeed jiânnai jäänab 

sää´mǩiõl da kulttuurmätt’tõõzzid. 

 

Håiddâkksai peâmmpersonkåå´dd tuââ´j lie pedagoglaž, sosiaalaž da ohjttsažkåå´ddlažnalla 

muttsõõvvâm vâ´ǯǯleben. Päärnai ǩiõlsilttumuužž jeeresnallšem tääzz da juõǩǩga jiijjõsnallšem 

taarbb pe´jje tuâ´jjlaid jii´jjesnallšem vá´ǯǯlõõzzid. Håiddâkksai peâmm’muužžâst vuõrâsoummi 

kõskksa kõskkvuõđ da tuâ´jast vuäittmõž pelkka päärnaid da håiddpääiǩǩ påreade. Lij vääžnai 

                                                 
44 Heinämäki 2007:10, 13. 
45 STM 2007:54. 

tue´jjeed personkåå´dd tuâ´jastvuäittem õudde, tuâ´jjnohjjumužže da škoouljumužže. Peâmmai lij 

pue´rr smiõttâd jii´jjes toimmjemnaalid da saǥstõõllâd jeeresnallšem šõddmuužži šõddeem 

tobddmuužži da reagâsttemnää´lin. 

 

Håiddâkksai peâmmpersonkå´dd taarbaš tue´rjj da silttumuužž ravvumuužž  

- pedagoglaž tuâjai da mõõntõõllmuužži arvstõõllmuužzâst da õõuđâsviikkmuužžâst 

- õõutmie´lddsižžen raajjtem- proseess vaaiktõõzzi da järjstõõǥǥi tobbdmuužžâšt; mä´htt tõk 

ohjjee jurddjid da toimmjumuužž46 (kolonialism) 

- päärnai sää´mǩiõl da kulttuur ravvumuužžâst   

- sää´m ǩiõlâst da kulttuurest  

- jii´jjes sä´mmla ämmatt -identiteett ravvumuužžâst  

- sä´mmla kulttuur vualggmuužžâst šõddi håiddâkksai peâmm täävvtõõzzi, siisǩe da 

tuåimmplaanin 

- kulttuurfi´ttjõõžž miârkktõõzzâst kiõl da kulttuur ruõ´kkjen  

- määŋgǩiõllsažvuõtt peâmmtuâ´jast.47 

 

Sä´mmlai kääzzkõõzzi õõuđâsviikkámhanǩǩõõzz äi´ǧǧen lij puä´ttam õudde tarbb plaanâd da 

järjsted škoouljumuužž ǩiõllpie´sspersonkå´dda da puärrsid sää´mǩiõl da kulttuur 

jeä´lljâttmuužžâst.  

 

                                                 
46 Balto 2008:62. 
47 Saamelaiskäräjät 2008, viitattu teoksessa SSG 

8.2. Håiddâkksai peâmmkääzzkõõzzi määŋgnallšemvuõtt  

 

Sä´mmlai piâr- da tuâ´jj-jie´llem õhtte suåvtumužže ââlǥče õõudâsviikkâd sää´mǩiõllsai 

håiddâkksai peâmmkääzzkõõzzi määŋgnallšemvuõđ järjstee´l ää´v kruugg- da siõrrtoimmjumuužž 

di vue´ssäiggsaid håiddâkksai peâmmkääzzkõõzzid.  Määŋg nallšemvuõđ čõõđtumuš oo´vdče 

vueittemvuõđ pue´rben sä´mmlai ärbbvuõđin da õhttuum jie´llemvue´jjin puåđ vuä´ǯǯai piârrji 

taarbi lokku vä´lddmužže pei´vvhåiddaai´ji järjstõõllâm- da håiddamnaali čõõđtumuužžâst.  

Õhttõs 1. HÅIDDÂKKSAI PEÂMM OHJJEEI SUÅPPMÕÕŽŽ DA 

LÄÄ´JJ 
 

Meeraikõskksaž suåppmõõžž 

 

Håiddâkksai peâmmtuââ´j ärvv-vuuađ linjjee määŋg meeraikõskksaž suåppmõžže. Lää´ddjânnam lij 

ratifiâsttam määŋgaid meeraikõskksaid suåppmõõžžid, koin tõt čõõnââtt sä´mmlai ǩiõl da kulttuur 

ruõkkmužže da õõdâsviikkmužže.  Näkam lie jm. vuu´vddlaž ǩiõlid le´be uu´ccab ǩiõlid kuõskki 

Eurooplaž vuađđǩe´rjj (SopS 23/1998) da Meerlaž uu´ccab naroodi suõ´jjumuužž takaisuåppmõš 

(SopS 2/1998), KP-suåppmõž (SopS 7/1976) da Päärna vuõiggâdvuõđi suåppmõž (SopS60/1991 ). 

Ee´jjest 2007 priimum YK:n alggmee´r kuõskki peåggtõõzz čuäjad moraal’laž ä´ššpõmmjen še 

vu´vdd alggmeeraiooumažvuõiggâdvuõđi õuddnumužže puõ´tti ääi´jest. 

 

Päärna vuõiggâdvuõđi suåppmõž õõlǥad suåppmõžvaldia staanâd jânnam päärnaid vue´ss 

õhttsažkåå´dd viõǥǥin, vuõiggádvuõđ vuä´ssõõttâd jii´jjes kuõskki tummstõõǥǥid da õhttsažkå 

´ddjie´llemn di vuõiggâdvuõđ suõ´jjumužže da huõl âânnmužže. Pei´vvhååidâst päärna 

vuä´ssadvuõđâst lij kõjldõs õhttsažkå´dda kuullmuužžâst da tõzz vaaikktumuužžâst. Suåpmõõzzâst 

pâ´jjan päärna õuddõs pukin päärna kuõskki tuåimin.  

 

Lää´ddjânnam lää´ǩǩšiõttumuš  

 

Vuađđlää´jj vuađđvuõiggâdvuõtt šiõ´ttõõzzin håiddâkksai peâmm’ tuââ´j čõõđtumuužžâst kõskksa 

vuõiggádvuõđ lie õõutverddsažvuõtt, ooumažäärvv lämmte´mesvuõtt, persoon luâvasvuõđ da 

vuõiggâdvuõđi staanmõš, ååsk luâvasvuõtt, päärna vuoiggâdvuõtt vuä´ssõõttâd da vaaikted jii´jjes 

aarǥ da õuddnemtääzz mie´ldd vääžnai aa´ššid di ǩiõlvuađlaž da kulttuurlaž vuõiggâdvuõd.  

 

Lää´ddjânnam vuađđlää´jj mie´ldd sä´mmlain lij alggmee´rna vuõiggâdvuõtt tuõ´lljed pâ´jjen da 

õõudâsviikkâd jii´jjes ǩiõlâs da kulttuures (PL 17.3 §).  Õlmmsaž vää´ldd õõlǥtumužžân lij 

vuađđlää´jj 22 §:n mie´ldd staanâd vuađđvuõiggâdvuõđi da ooumažvuõiggâdvuõđi čõõđtumuš. 

Sä´mmlai vuađđvuõiggâdvuõttšeâttmõš õhttna 22 §:n õõlǥad õlmmsaž vää´ldd tuä´rjjeed sä´mmla 

alggmee´r jii´jjes ǩiõl da kulttuur õõudâsviikkmuužž. Sä´mmlai ǩiõlvuađlaž vuõiggâdvuõđin lij 

šiõtt’tuum sää´m ǩiõll-lää´jjest (1086/03). 

 

Järraz håiddâkksai peâmm’muužžâst lokkuvä´lddem lää´jj da takai liinj: õõutverddsažvuõttlää´ǩǩ, 

lää´ǩǩ sosiaalhuõl ä´ššla sââ´jest da vuõiggâdvuõđin, lää´ǩǩ sosiaalhuõl ämmatlaž personkåå´dd 

âântemõõlǥtõõzzin da håiddâ´kksai peâmmplaann vuaađ. 

 

Lää´ǩǩ päärnai pei´vvhååidâst 

 

Päärnai pei´vvhååidâst u´vddum lää´ǩǩ (875/1981) õõlǥad kåå´ddid âânned huõl tõst, što päärnai 

pei´vvhååid vueitet u´vdded päärna jie´nnkiõllân åårai sää´mǩiõlin (11 §).  

 

Päärnai pei´vvhååidâst u´vddum asetõõžž (239/1973) 1 a §:n (1336/1994) mie´ldd päärnai 

pei´vvhååid peâmmtuââ´jtäävvtõõzzid kooll jä´rrsi mie´ldd sä´mmlai jii´jjes ǩiõll da kulttuur 

õhttsažtuâ´jast kõjldõõzzâst åårai kulttuur ee´tǩeejivui´m. 

 

 
 

 



 29 

Õhttõs 2. YK:N LASTEN OIKEUKSIEN SOPIMUS LYHYESTI 
 
1. Jokainen alle 18-vuotias on lapsi. 

2. Lapsen oikeudet kuuluvat jokaiselle lapselle. 

Ketään lasta ei saa syrjiä hänen tai hänen 

vanhempiensa ominaisuuksien, mielipiteiden tai 

alkuperän vuoksi. 

3 Lapsia koskevia päätöksiä tehtäessä on aina 

ensimmäiseksi otettava huomioon lapsen etu. 

4. Valtion on toteutettava Lapsen oikeuksien 

sopimuksen määräämät oikeudet. 

5. Valtion on kunnioitettava vanhempien tai 

muiden lapsen huoltajien vastuuta, oikeuksia ja 

velvollisuuksia lapsen kasvatuksessa. 

6. Lapsella on oikeus elämään. Valtion on taattava mahdollisimman hyvät edellytykset lapsen henkiinjäämiselle ja 

kehitykselle omaan tahtiin. 

7. Lapsi on rekisteröitävä heti syntymän jälkeen. 

Syntyneellä lapsella on oikeus nimeen ja 

kansalaisuuteen. Lapsella on oikeus tuntea 

vanhempansa ja olla ensisijaisesti heidän 

hoidettavanaan. 

8. Lapsella on oikeus säilyttää henkilöllisyytensä, 

kansalaisuutensa, nimensä ja sukulaissuhteensa. 

9. Lapsella on lähtökohtaisesti oikeus elää 

vanhempiensa kanssa, jos hänellä on hyvä ja 

turvallista olla heidän kanssaan. Vanhemmistaan 

erossa asuvalla lapsella on oikeus tavata ja pitää 

säännöllisesti yhteyttä kumpaankin vanhempaansa. Tapaaminen voidaan estää, jos se on lapsen edun vastaista. 

10. Jos lapsi ja hänen vanhempansa joutuvat eri 

valtioihin, on valtion velvollisuus käsitellä hakemus perheen jälleenyhdistämiseksi myönteisesti ja viivyttelemättä. 

11. Valtion pitää estää lasten laiton kuljettaminen 

maasta toiseen. 

12. Lapsella on oikeus vapaasti ilmaista mielipiteensä kaikissa itseään koskevissa asioissa 

13. Lapsella on mielipiteidensä ilmaisemiseksi oikeus hakea, vastaanottaa ja levittää tietoa ja ajatuksia vapaasti, kunhan 

se ei loukkaa muiden oikeuksia. 

14. Lapsella on oikeus ajatuksen-, omantunnon ja 

uskonnonvapauteen.  

15. Lapsella on oikeus liittyä yhdistyksiin ja toimia 

niissä. 

16. Lapsella on oikeus yksityisyyteen, kotirauhaan ja kirjesalaisuuteen.  

17. Lapsella on oikeus saada tiedotusvälineiden kautta 

sellaista tietoa, joka on tärkeää hänen kehityksensä ja hyvinvointinsa kannalta.  

18. Vanhemmilla on ensisijainen ja yhteinen vastuu lapsen kasvatuksesta. Heillä on oikeus saada tukea tehtäväänsä.  

19. Lasta on suojeltava kaikelta väkivallalta, 

välinpitämättömältä kohtelulta ja hyväksikäytöltä. 

20. Lapsella, joka ei voi elää perheensä kanssa, on oikeus saada erityistä suojelua ja tukea.  

21. Lapsia voidaan adoptoida, jos se on lapsen kannalta paras vaihtoehto 

22. Pakolaislapsella on oikeus saada tarvitsemansa erityinen huolenpito. 

23. Vammaisen lapsen pitää saada parasta 

mahdollista hoitoa ja apua, joka edistää hänen 

itseluottamustaan ja osallistumistaan. 

24. Lapsella on oikeus elää mahdollisimman terveenä ja saada tarvitsemansa terveyden- ja sairaudenhoito. 

25. Syntymäkotinsa ulkopuolelle sijoitetulla 

lapsella on oikeus hänelle annetun hoidon ja 

hänen sijoituksensa perusteiden ajoittaiseen 

tarkistamiseen. 

26. Lapsella on oikeus sosiaaliturvaan. 

27. Lapsella on oikeus hänen kehityksensä kannalta riittävään elintasoon. 

28. Lapsella on oikeus saada maksuttomasti 

perusopetusta.  

29. Koulutuksen on kehitettävä lapsen yksilöllisiä 

taitoja, ihmisoikeuksien sekä lapsen oman kielen ja kulttuurin kunnioitusta, vastuullista kansalaisuutta, 

suvaitsevaisuutta sekä ympäristön suojelua. 

30. Vähemmistöryhmään tai alkuperäiskansaan 

kuuluvalla lapsella on oikeus omaan kulttuuriinsa, 

uskontoonsa ja kieleensä. 

31. Lapsella on oikeus lepoon, leikkiin ja vapaa-aikaan sekä taide- ja kulttuurielämään. 

32. Lapsella ei saa teettää työtä, joka haittaa hänen opintojaan tai vahingoittaa hänen terveyttään tai kehitystään. 

33. Lasta on suojeltava huumeilta ja laittomalta 

huumekaupalta. 

34. Lasta on suojeltava kaikenlaiselta seksuaaliselta hyväksikäytöltä. 

35. Valtioiden on estettävä lapsikauppa. 

36. Lasta on suojeltava kaikelta hänen hyvinvointiaan 

uhkaavalta hyväksikäytöltä. 

37. Lasta ei saa kiduttaa. Lasta ei saa rankaista julmalla tai halventavalla tavalla. Lapsen vangitsemisen tulee olla 

viimesijainen keino ja silloinkin on huomioitava hänen ikänsä mukaiset tarpeet. 

38. Alle 18-vuotiasta ei saa värvätä armeijaan eikä hän saa osallistua sodankäyntiin. Aseellisissa 

selkkauksissa on suojeltava lapsia. 

39. Väärinkäytösten uhriksi joutunutta lasta on 

autettava toipumaan ja hänen sopeutumistaan 

yhteiskuntaan on edistettävä. 

40. Lakia rikkonutta lasta on suojeltava ja hänen 

oikeuksiaan on kunnioitettava. 

41. Jos valtion kansallinen lainsäädäntö turvaa lapselle paremmat oikeudet kuin tämä sopimus, sitä on noudatettava. 

42. Valtion on huolehdittava, että kaikki kansalaiset tietävät lapsen oikeudet. 

43. - 54. Nämä artiklat ovat päätöksiä sopimukseen liittymisestä, muuttamisesta, valvonnasta, siitä raportoimisesta ja 

sopimuksen muusta voimassaolosta. 

Õhttõs 3.  Sää´mǨiõllsa Håiddâkksai peâmmõõutilååǥǥ 

Lää´ddjânnmest 
 

 

Sää´m dommpäi´ǩǩvu´vdd: 

 

Enontekiö kå´dd: 

Tâ´vvsää´mkiõllsaž ärttelpiârpei´vvdomm Miessi, Hetta. 

Kuei´ttǩiõllsaž ärttelpiârpei´vvdomm Touhula, Karesuvanto. 

 

Aanar kå´dd: 

Tâ´vvsää´mkiõllsaž ärttelpiârpei´vvdomm Urbi, Aanar. 

Tâ´vvsää´mkiõllsaž ärttelpiârpei´vvdomm Násti, Â´vvel. 

Aanrõžkiõllsaž ǩiõllpie´ss Kielâpiervâl, Aanar. 

Nuõrttsää´mkiõllsaž ǩiõllpie´ss, Â´vvel. 

 

 Suä´đjel kå´dd: 

Tâ´vvsää´mkiõllsaž ǩiõllpie´ss, Vuotso.  

 

U´ccjooǥǥ kå´dd: 

U´ccjooǥǥ pei´vvdomm, sää´mkiõllsaž juâǥǥâs Duottaraski, U´ccjokk. 

Karigasnjaarǥ sää´mkiõllsaž pei´vvdomm Gollerássi, Karigasnjargg. 

 

JEE´RES LÄÄ´DDJÂNNAM: 

 

Ruä´vnjargg gåårad: 

Etelärinne pei´vvdomm, sää´mkiõllsaž pei´vvdomm, Beaivelottážat, Etelärinne. 

 

Oulu gåårad: 

Mäntylä-Snellmannin pei´vvdomm, sää´mkiõllsaž kruugg, Mäntylä. 

Õhttõs 4.  Sä´mmla håiddâ´kksai peâmmplaann raajjmužže         

vuä´ssõõttamoummu 
 
SAAMETIIMI 

Guttorm Sari   Sää´mte´ǧǧ Poske Sää´mõõutilookk  

Näkkäläjärvi Anne-Maria  Enontekiö kå´dd 

Näkkäläjärvi Anne  Sää´mte´ǧǧ Poske Sää´mõõutilookk  

Pietikäinen Anu  Aanar kå´dd Sä´mmlai Sää´mǩiõllsai sosiaalkääzzkõõzzi 

õõdâsviikkâmõõutilooǥǥhanǩǩõš 

Ruotsala Pia    Sää´mte´ǧǧ 

Saarela Pirkko   Aanar kå´dd 

Tuovinen Marja   Suä´đjel kå´dd 

Vuolab Marketta   U´ccjooǥǥ kå´dd 

 

SÄ´MMLA HÅIDDÂKKSAI PEÂMM ÕÕDÂSVIIKKÂMTIIMI 

 

Guttorm Sari   Sää´mte´ǧǧ Poske Sää´mõõutilookk  

Nordberg Aura Maria   U´ccjooǥǥ kå´dd 

Saarela Pirkko   Aanar kå´dd 

Magga Siiri    Aanar kå´dd  

Semenoff Pirjo  Nuõrttsää´mǩiõllpie´ss Aanar kå´dd  

Kangasniemi Ritva   Aanrõžsää´m ǩiõllpie´ss, Aanrõzsää´mǩiõl õhttõs 

Ketola Taina   Enontekiö kå´dd  

Pietikäinen Anu  Aanar kå´dd  

Ruotsala Pia   Sää´mte´ǧǧ  

 

ÕÕUDÂSVIIKKÂMTUÕ´JJU VUÄ´SSÕÕTTAM SÄ´MMLA HÅIDDÂKKSAI PEÂMMTUÂ´JJLA 

 
Aikio Ara Utsjoen päiväkoti saamenkielinen osasto   

Aikio Bigga, saamenkielinen ryhmäperhepäiväkoti Miessi, Enontekiö 

Aikio Satu, inarinsaamenkielinen kielipesä, Inari 

Gaup-Juuso Kirsten Ellen, saamenkielinen ryhmäperhepäiväkoti Miessi, Enontekiö 

Guttorm Aslaug, Utsjoen päiväkoti, saamenkielinen osasto Duottaraski 

Guttorm Else Utsjoen päiväkoti, saamenkielinen osasto   

Guttorm Heidi, saamenkielinen päiväkoti Gollerássi, Karigasniemi 

Halmiainen Eila, Enontekiön kunnan varhaiskasvatusohjaaja 

Huhtamella Eija Ivalon päiväkoti Inarin kunta  

Huhtamella Hanna, pohjoissaamenkielinen ryhmäperhepäiväkoti Násti, Ivalo 

Inkinen Sari, Utsjoen kunnan varhaiskasvatusohjaaja 

Ketola Saara, kaksikielinen ryhmäperhepäiväkoti Touhula, Karesuvanto 

Lehtola Raija, inarinsaamenkielinen kielipesä, Inari 

Magga Inga-Saara, pohjoissaamenkielinen ryhmäperhepäiväkoti Násti, Ivalo 

Magga Katja, pohjoissaamenkielinen kielipesä, Vuotso 

Niemelä Sari, saamenkielinen päiväkoti Beaivelottážat, Rovaniemi 

Näkkäläjärvi Saara, saamenkielinen ryhmäperhepäiväkoti Miessi, Enontekiö 

Pieski Merja, saamenkielinen päiväkoti Gollerássi, Karigasniemi 

Pohjonen Lilja, koltansaamenkielinen kielipesä, Ivalo 

Ruokolainen Jaana, Utsjoen päiväkoti, saamenkielinen osasto Duottaraski 

Valkeapää Liisa, kaksikielinen ryhmäperhepäiväkoti Touhula, Karesuvanto 

 

JÄRRAZ ÄÄʹŠŠEST PERSTEEI 

 

Aikio Aimo, ä´šštobddi 

Guttorm sij lena, ä´šštobddi 

Kuuva Petra, ä´šštobddi 

Magga-Vars Petra, ä´šštobddi 

Moshnikoff Jouni, ä´šštobddi 

Moshnikoff Satu, ä´šštobddi 

Näkkäläjärvi Riitta, projektituâ´jjlaž, sä´mmlai sosiaalkääzzkõõzzi õõdâsviikkâmõõutilookk–

hanǩǩõš  

Sanila Tarja, ä´šštobddi 

Wesslin Heiini, ä´šštobddi 

 

 

 

 

 


